
پوختە
شەو لە شیعری کوردیدا، پەنجەرەیەکی فراوانە و 
شاعیران لە ڕێگەیەوە سەیری جیهانێکی پڕ لە تێڕامان 
و هەستەکان دەکەن. جگە لەمەش شەو هێمای ئیلهام 
و دابڕان و ئاوێنەی ڕەنگدانەوەی هەستە جیاوازەکانی 
هیوا  تا  نوستالۆژیاوە،  و  لە خەم  بووە، هەر  مرۆڤ 
بەهای  دەرخستنی  هۆکارەکانی  لە  یه کێک  ئارامی.  و 
هۆکارێکی  دەقدا  لە  وشه   بۆیه   وشەکانیەتی.  شیعر، 
ڕێ��گ��ەی  ل��ە  م��ان��ا  بەخشینی  ب��ۆ  ب��ەه��ێ��زی ش��اع��ی��رە 
و  مانا  جۆری  دواجاریش  دەلالەتەکانەوە.  و  ئاماژە 
دەردەکەوێت.  کۆنتێکستەکەدا  لە  وشەکە  مەبەستی 
لە  )شه و(  لەسەر وشه ی  کارکردنە  توێژینەوەیە  ئه م 
شیعرەکانی مەولەویدا، بە ئامانجی دەرخستنی مانا و 

دەلالەت و ئاماژەکانی )شه و( لە دەقەکانی مەولەویدا. 
و  شاعیر  لەسەر  شەو  کاریگەریی  ناساندنی  پاشان 
هەروەها  شیعرەکانیدا.  لە  ڕەنگدانەوەی  چۆنیەتیی 
خستنەڕووی ڕۆڵی شەو لە شیعرەکانی شاعیردا، لە 
دەقەکاندا،  لە  کاراییی  و  کاریگەری  و  مانا  ڕوانگەی 
بە شێوازێک زۆرجار مانای نوێی لە کۆنتێکستەکاندا 
ڕۆڵ  لەسەر  کارکردن  لەمەش  جگە  هێناوە.  بەرهەم 
و ئەرکی وشەکە و بەکارهێنانی بە مانا جیاوازەکان 
وەسفی  ڕێبازی  پەیڕەوکردنی  بە  ئەمەش  دەق��دا.  لە 
لە  ش��ەو  وات��اک��ان��ی  نیشاندانی  لەپێناو  شیکاری،  و 

شیعرەکانی شاعیردا.
وش��ە س��ەرەک��ی��ی��ەک��ان: ش��ەو، دی���دار، شاعیر، ئ��ازار، 

خۆشه ویستی.

پێشهکی:
شه و لای هه موو شاعیران به گشتی و شاعیرانی 
پێگەیەکی  و  جێگە  به تایبه تی،  ڕۆمانتیک  و  کلاسیک 
له و  بەهێز و جێگیری هه بووه ، چونکه  یه کێک بووه  
کەرەستە سه ره کییانه ی، که  شاعیر لەپێناو گەیاندنی 
ئیدی  ب���ردووه ؛  ب��ۆ  ه��ان��ای  وێ��ن��ه ک��ان��دا،  و  مەبەست 
و  دوان  یاخود  ناخۆشی،  بۆ  یان  بێت،  خۆشی  بۆ 
دەرخستنی  یان  بێت،  داواکارییه کان  خستنەڕووی 
له   شه و  بۆیه   ده روون.  و  دڵ  ئارامیی  و  ڕازەک��ان 
وه ک  چ  بینیوە،  گرنگی  ڕۆڵ��ێ��ک��ی  ک��ۆن��دا  شیعری 
ئارامیبەخشین  وه ک  چ  وێنەکان،  جوانیی  نیشاندانی 
به  شاعیران. لەگەڵ ئەم ڕۆڵگێڕانەشیدا شه و تاوەکوو 
چونکە  شیعر،  سەرچاوەکانی  له   یه کێکه   ئێستاش 
شاعیر  هه م وێنە، هه م مانای لێ وەردەگرێت لە ڕێگەی 
هێماکردنیەوەک. ئەمەش لەم سۆنگەیەوەیە کە شەو 
ده به خشێت،  شیعر  بە  ...ت��اد  و  نیشانە  و  ئیستاتیکا 
و  و ژن  چونکە خۆشەویستی و سروشت و شەو 
هەستەکانی  و  ڕوانین  لە  بەشێکن  ...ت��اد،  و  خ��ەون 

شاعیران و جیهانەکەیان.
جگە لەمەش شه و لە ڕوانگەی بونیاد و ڕۆڵەوە، 
مەبەستدا.  و  مانا  لە  ئاڵۆزە  و  کاریگەر  وشەیەکی 
هه ر بۆیە زۆربەی هەرە زۆری شاعیرانی )عیرفانی، 
دنیایی( بەکاریان هێناوە. لەبەر ئەوە لای عارفان شه و 
پڕە لە نهێنی و جووڵەی به رده وام و ڕێڕەوی بەرەو 
ناکۆتایی و جیهانی هەمیشەیییە. لای هه ندێکی تریش 
و  نادیاری  تر  هه ندێکی  لای  و  شه وهاوڕێ  شاعیر، 
ئاڵۆزی و ...تاد.  لەم ڕێگەیەشەوە ناوەڕۆکی نەستیی 
بۆ  دەگوازنەوە  وێنەوە،  و  تارمایی  ڕێگەی  لە  قووڵ 
بەرانبەر.  بۆیه  شه و یه کێکه  له  هۆکارەکانی داهێنان 
لەناو  کاریگەری  دروستکردنی  و  ج��وان  وێنەی  و 
دەقەکەدا. جگە لەمەش شەو لە ئەدەبیاتدا جێگەیەکی 
سەدەکان  درێژاییی  بە  پێیەی  بەو  هەیە،  بەرچاوی 
سەرچاوەی ئیلهامبەخش بووە بۆ زۆرێک لە شاعیران، 
هەروەها هێمایەکە چەندین مانای جیاوازی هەبووە و 
شاعیران وەک قۆناغێک بۆ تێڕامان و هەستکردن بە 

خەم و حەسرەت و دەرکەوتنی ململانێ لەگەڵ خود 
و چارەنووس و تەنیایی، زۆرجاریش لە چوارچێوەی 
لە  تێڕامان  ی��ان  شاعیر،  ئ��ازارەک��ان��ی  وەسفکردنی 

گەردوون بەکاریان هێناوە.
ناونیشانەکەش،  هەڵبژاردنی  بەهۆی  س��ەب��ارەت 
لەگەڵ ئەوەی وشەی شەو وشەیەکی دەربڕینی ئاسانە، 
شاعیردا،  شیعرەکانی  لە  دەلال��ەت��ە  و  مانا  پڕ  ب��ەڵام 
بەهۆی  شیعردا،  لە  شەو  ڕۆڵی  و  گرنگی  بۆیە  هەر 
مەبەستەکان  و  وێنە  زۆری  پانتایییەکی  داگیرکردنی 
بووە. ئەمە جگە لە بەخشینی مانا و دەلالەتی جیاواز 
ڕۆڵی وشەی  لە شیعرەکانی شاعیر و خستنەڕووی 
تا  ت��رەوە  لایەکی  لە  شاعیردا.  شیعرەکانی  لە  شەو 
لە  شەو  لەسەر  شێوەیە  لەم  لێکۆڵینەوەیەک  ئێستا 
شیعردا بەگشتی و لە شیعرەکانی مەولەویدا بەتایبەتی 

نەکراوە.
چه ند  وه ڵام��دان��ه وه ی  ب���ەدوای  توێژینه وه یه   ئ��ه م 
پرسیارێکدا دەگەڕێت، وەک: وشه ی شه و و ئاماژه کانی 
چین؟ کەی و لە چ کاتێکدا دەست پێ دەکات؟ ڕۆڵی 
و  ڕۆڵی شه و  چییە؟  لەسەر شاعیران  کاریگەریی  و 
په یامێک  و  مه به ست  چ  و  شیعردا  لە  ڕەنگدانەوەی 

دەگەیەنێت، بەتایبەتی لای مه وله وی چین؟ ...
گرنگیی توێژینەوەکەش لە ناساندنی گرنگیی شەو، 
لەگەڵ  چواندنی،  و  وێناکردن  هۆکارەکانی  لە  خۆی 
جۆریەتی و چۆنیەتییەکەی و بەکارهێنان و دەلالەتە 
دەبینێتەوە.  شاعیردا  شیعرەکانی  لە  جیاوازەکانی 
لە  ش��ەو  ڕۆڵ��ی  خستنەڕووی  و  ناساندن  ه��ەروەه��ا 
پانتاییی  دەرخستنی  لەگەڵ  مەولەویدا،  شیعرەکانی 
شیعرەکانی  ل��ە  وش��ە  دەلال��ەت��ی  و  م��ان��ا  مەعریفیی 
لە  شەو  ئاماژەکانی  و  مانا  دەرخستنی  و  مەولەوی 
دەرخستنی  لە  توێژینەوەکەش  ئامانجی  دەقەکانیدا. 
دەقەکانی  ل��ە  ش��ەو  ئاماژەکانی  و  دەلال���ەت  و  مانا 
کاراییی  و  کاریگەری  و  مانا  ڕوانگەی  لە  مەولەوی، 
نوێی  مانای  چونکە  دەبینێتەوە،  خۆی  دەقەکاندا  لە 
ناساندنی  لەگەڵ  هێناوە.  بەرهەم  کۆنتێکسته کاندا  له  
لە  ڕەنگدانەوەی  و  شاعیر  لەسەر  شەو  کاریگەریی 

شیعرەکانیدا، هەروەها کاریگەریی شەو لەسەر شاعیر 
دەرخستنی  لەگەڵ  شیعرەکانیدا.  لە  ڕەنگدانەوەی  و 
دەلالەت و ئاماژەکانی شەو لای شاعیر و ناساندنی 

پێگەی شەو لە شیعرەکانی شاعیردا.

پێشینەیتوێژینەوەکە:
لەسەر  پێشتر  کە  لێکۆڵینەوانەی  بەو  سەبارەت 
کارێک  چەند  بە  ئاماژە  دەتوانین  ک��راون،  مه وله وی 

بکەین، لەوانە:
متصوف(،  ڕۆمانتیکی  و  شاعیر  )م��ه ول��ه وی   -١
 )6( ژم���ارە  ک���اروان،  گ��ۆڤ��اری  ڕەئ���ووف عوسمان، 
تەسەوف لای  لەسەر لایەنی  باسکردنە  تێیدا   .١٩٨٨
خوێندنەوەیەکی  نووسەر  ئ��ەوەی  لەگەڵ  مه وله وی. 
گشتیی بۆ مه وله وی وەک ژیان و نازناوی کردووە، 
چه ند نموونەیەکی هێناوەتەوە، تێیدا ڕوانین و بیری 
لەگەڵ  ک���ردووەت���ەوە.  ڕوون  م��ه ول��ه وی��ی  زاه��ی��دی��ی 
ئەمەشدا باس له  داهێنان و ڕەنگدانەوەی لای خوێنه ر 

کردووە.
لەلایەن  ک��ە  م��ه ول��ه وی(  )میهرەجانی  کتێبی   -٢
ن��ووس��راوی  ب��ە  لاوان،  و  ڕۆش��ن��ب��ی��ری  وەزارەت�����ی 
ژمارە )٢٤١( لە ساڵی )١٩٨٩( لە بەغدا چاپ کراوە، 
بریتییە لە بڵاوکراوەی سەرجەم ئه و باس و وتار و 
لێکۆڵینەوانەی، کە لە میهرەجانی مه وله وی لە ڕۆژی 

)٢٤-٢٥/ ١٩٨٨/٨(دا پێشکەش کراون.
)لیریکای شاعیری گەورەی کورد مه وله وی(،   -٣
ئەنوەر قادر محەممەد، سلێمانی )٢٠٠١(، دەزگای چاپ 
ئەدەبیاتی  کتێبەدا  لەم  نووسەر  بەخشی سەردەم.  و 
بارەیەوە  لە  کە  بۆچوونانه ی  ئه و  دیالێکتی گۆران و 
ه��ه ن خ��راون��ەت��ە ڕوو. پ��اش��ان ب��اس ل��ه  ژان��رەک��ان��ی 
خستنەڕووی  لەگەڵ  م��ه ول��ه وی،  لای  دەک��ات،  لیریکا 

سەرچاوەکانی شیعری لای مه وله وی.
لە  ت��اوەگ��ۆزی  مه وله ویی  شیعری  )ش��ێ��وازی   -٤
پ.د.  ن��وێ��وە(،  شێوازناسیی  ستایڵناسیی/  ڕوان��گ��ەی 
سلێمانی،  زانکۆی  گۆڤاری  محەممەد،  ق��ادر  ئەنوەر 
ژمارە )٥( ساڵی )٢٠١6(. نووسەر لەم توێژینەوەیەدا 

ب���اس ل��ه  ش��ێ��وازن��اس��ی��ی ئ��ەدەب��ی��ی گ����ۆران و ئ��ه و 
پێشکەوتنەی لە شێوازناسیی بەگشتی و شێوازناسیی 
میتافۆڕ  باسی  پێناوەشدا  لەم  ک��ردووە.  بونیادگەری 
و بەنامۆکردن و پێشخان و پارالێلیزمی هێناوەتەوە، 
لە  هونەری  پێکهاتەی  و  بونیاد  لەپێناو خستنەڕووی 

شیعرەکانی شاعیردا.
٥- )چه مکی ژیان و مردن لە شیعرەکانی مه وله وی 
و مەولانای ڕۆمی(، سەبوور عەبدولکەریم )شکار(، لە 
کراوە.  )٢٠١٤( چاپ  ناوەندی غەزەلنووس، سلێمانی 
و  ژیان  لە  باس  ئەوەی  لەگەڵ  کتێبەدا  لەم  نووسەر 
مردن و ئایینیی جیاواز و فەلسەفە و عیرفاندا کردووە، 
و  مه وله وی  له   هەریەکە  لای  چەمکانەی  ئه م  باسی 
لای  ب��وون  باسی  نووسەر  دوات��ر  ک���ردووە.  مه ولانا 
نێگەتیڤ  بوونی  و  ڕاستەقینەکە  مانا  بە  م��ه ول��ه وی 
کردووە. لە مەسەلەی دونیاشدا باسی له  هوشیاریی 

مەعریفی و هەستی کردووە لای مه وله وی.
لیریکییەکانی  هۆنراوە  لە  دژی��ەک  )دوالیزمی   -6
لەهۆن  ت��اوەگ��ۆزی��دا(،  م��ه ول��ه وی��ی  م��ەولان��ای ڕۆم و 
هونەریی  ڕۆشنبیریی  ناوەندی  عەبدولڕەحمان،  قادر 
ئەندێشە، سلێمانی، )٢٠١٤(. نووسەر لەم کتێبەدا باس 
دوالیزمی  فەرهەنگیی  و  زمانەوانی  ناساندنێکی  لە 
ئایینە  لە  دوالیزمەی  ئ��ه م  پاشان  ک���ردووە،  دژی��ەک 
جیاوازەکاندا ناساندووە. لەگەڵ دوالیزم لە فەلسەفەدا، 
لە  و  بەگشتی  دژیەکی  دوالیزمی  له   باسی  هەروەها 

ئەدەبیی عیرفانی و هاوچەرخدا کردووە.
پێکهاتەی لێکۆڵینەوەکەش بریتییە لە دوو بەش. لە 
و  شه و  پێناسەی  و  چەمک  لە  باس  یەکەمدا  بەشی 
هۆکارەکانی  و  شاعیر  شیعرەکانی  لە  شەو  گرنگیی 
ل��ەگ��ەڵ جۆریەتیی و  چ��وان��دن��ی ش��ه و  و  وێ��ن��اک��ردن 
چۆنیەتییەکەی کراوە. لە بەشی دووەمدا باس لە وشە 
و  جیاوازەکان  دەلالەتە  و  بەکارهێنان  چۆنیەتیی  و 
جۆری وشه  کراوە، وەک: )شەو وەک دیدار، بەندایەتی 
مەترسییەکان،  نیگەرانی و خەماوی،  لێخۆشبوون،  و 
لێکۆڵینەوەکە  بەشێکی  ئەوەی  لەبەر  خۆشەویستی(. 
بەشەکەی تری  تیۆریی شەو و  لە لایەنی  باسکردنە 

شیکار و لێکدانەوەی دەقەکانی شاعیرە، بۆیە میتۆدی 
وەسفیی شیکاری بەکار هێنراوە.

١-پێناسەوگرنگیووێنەیشەو
١-١-چەمکوپێناسەیشهو

شەو  وشەی  وات��ای  زمانەوانی  فەرهەنگی  بەپێی 
ن��ەب��وون��ی خ��ۆر.  ل��ە م���اوەی ک���ات، م���اوەی  )بریتییە 
بەپێی   .)٤66  :٢٠١٨ ف��ارس،  )بن  ڕۆژە(  پێچەوانەی 
دەمی  وات��ە  )ش��ەو  کوردیی  ئێتیمۆلۆژیی  فەرهەنگی 
چەمکە  بە  شه و   .)٥٨٢  :٢٠١٣ )هەرشەمیی،  تاریکی( 
کاتییەکەی لەگەڵ ئاوابوونی خۆر دەست پێ دەکات، 
تاوەکوو بەر لە هەڵهاتنی خۆر و بریتییە لەو تاریکییەی 
کە دوای ڕۆژ دێت، واتە دەستپێکردنی تاریکی و نەمانی 
دەستپێکردنی  لەگەڵ  وردە  وردە  ئەمەش  ڕووناکی. 
یەکێک و نەمانی ئەوی تردا ڕوو دەدات. یاخود شەو 
و  فەلەکناسیدا  بازنەی  لە  گەردوونییە  دیاردەیەکی 
شەویش  گەردوونییدا.  سیستەمی  لە  ژیانە  فۆرمێکی 
وزەکانە.  نوێبوونەوەی  و  ئاسوودەیی  سەرچاوەی 
مانا  هه م  کاته که ،  بەسەر  هه م  دەلالییەکەش  ئاستە 
ماوە  ئه و  شه و  کەواتە  ب��ووە.  داب��ەش  تاریکییەکەیدا 
کاتییەیە، کە لە ئاوابوونی تەواوی خۆرەوە دەست پێ 
دەکات، تاوەکوو هەڵهاتنی و درێژییەکەشی پەیوەستە 
بۆیە  جوگرافییەکەوە.  شوێنە  و  ساڵ  وەرزەکانی  بە 
»شەو لەدوای ڕۆژ دێت و بە ئاوابوونی ڕۆژ دەست 

پێ دەکات« )ابن منظور، ٢٠٠٩: ٣٢٢(. 
ی����ان ش����ەو »ب��ری��ت��ی��ی��ە ل����ەو م����اوەی����ەی ک���ە لە 
هەروەها  دەبێتەوە.  درێژ  بەیانی  تا  خۆرئاوابوونەوە 
تیشکی  نەبوونی  بە  تایبەتمەندە  و  ڕۆژ  لە  بەشێکە 
 :٢٠٠٩ منظور،  )ابن  تاریکی«  دەستپێکردنی  و  خۆر 
٣٢٨(، یان شه و ناوێکە بۆ کاتێک و پێچەوانەی ڕۆژە. 
وشەیەکە هەڵگری مانایەکی قووڵ و فراوانە و بریتییە 
لە ماوەیەکی دیاریکراو لەنێوان ئاوابوون و هەڵهاتنی 
خۆردا. لەگەڵ ئەمەشدا چه ند بەشێک لەخۆ دەگرێت، 
وەک: عیشا، نیوەشەو، سەرەتای شەو، کۆتاییی شەو. 
دەیجوور  ش��ەوی  و  یەڵدا  ش��ەوی  جۆریش  وەک��وو 

بەکار هاتووە. لەم سۆنگەوە شاعیر هه م چەمکی کات 
دەبەخشێت بە شەو، کە بە کۆتاییهاتنی ڕۆژ دەست 
چەمکی  هه م  دەستپێکردنەوەی.  تاوەکوو  دەکات  پێ 
شوێنی پێ دەبەخشێت، کە بە دەستپێکردنی تاریکییە لە 
نێوان زەوی و ئاسماندا. لەم تاریکییه شەوە )دەلالەتی 
دەهێنرێت(  بەرهەم  لێ  گومانی  و  شڵەژان  و  ترس 

)الشافعی، ٢٠٠٤: ٥(.
نەبوونی  تەنیا  ب��اش��لاردا  فەلسەفەی  ل��ە  »ش��ەو 
ڕۆح  تیایدا  کە  چرکەساتێکە  بەڵکوو  نییە،  ڕووناکی 
قووڵترین خەیاڵ و خەونەکانی خۆی ئاشکرا دەکات. 
خۆی لە خۆیدا جیهانێکی سەربەخۆیە و بیرکردنەوە 
بە  دەرگ��ا  و  دەک��ات  ڕزگ��ار  توندی ڕۆژ  لۆژیکی  لە 
 :٢٠٢٣ )باشلار،  دەکاتەوە«  شیعریدا  خەیاڵی  ڕووی 
٤6(. کەواتە شەو لای باشلار جیهانێکی دەوڵەمەندە بە 
مانا، کە خەون و خەیاڵ و شیعر لە بەهێزترین ئاستی 
بەندەکانی  لە کۆت و  ئەو کاتەیە کە ڕۆح  خۆیاندان. 
و  تێڕامان  دۆخ��ی  دەچێتە  و  دەبێت  ڕزگ��اری  واقیع 

خوڵقاندنی هونەری و بوونگەرایی.
کە  م��اوەی��ەی  ل��ەو  بریتییە  لە شیعردا  ی��ان ش��ەو 
دەخرێتە  ت��ێ��دا  ناخۆشەکانی  و  خ��ۆش��ی  ڕووداوە 
جیهانی  و  ه��ەس��ت  ب��ە  پ��ەی��وەس��ت��ە  ئ��ەم��ەش  ڕوو. 
لە  هەر  حاڵ  سروشتی  بە  شه و  چونکە  شاعیرەوە. 
وردبوونەوە  و  تێڕامان  بۆ  بووە  ده رفەتێک  کۆنەوە 
...تاد.  و  پرسیار  و  بەخۆداچوونەوە  و  ئارامگری  و 
بۆ  گ��ەڕان��ەوە  بۆ  شەویان  شاعیرەکانیش  هه ربۆیە 
ناخی خۆیان و بەکارهێنانیان بەپێی جۆری گەڕانەوە 
پێ  جیاوازیان  شێوەی  و  دەلال��ەت  و  هێناوە  بەکار 
باشلاریش  ئەمەشە شەو لای  لەبەر  بەخشیوە. هەر 
بەو  شیعرییە،  و  فەلسەفی  دەوڵەمەندی  »چەمکێکی 
پێیەی دیاردەیەکی سروشتی و بوون تێ دەپەڕێنێت، 
بۆ ئەوەی ببێتە فەزای تێڕامان و خەیاڵ و خەون« 
لە  هەر  مرۆڤ  سۆنگەوە  لەم   .)6٥  :١٩٩١ )باشلار، 
دەروون��ی  ئارامیی  و  حەوانەوە  بۆ  ش��ەوی  کۆنەوە 
ئەوەی  بۆ  هێناوە،  بەکار  بیرکردنەوە  و  تێڕامان  و 
ئامادەکاری  تواناکانی،  گ��ێ��ڕان��ەوەی  و  چالاکی  بۆ 

بکات. لە لایەکی تریشەوە هاوسەنگیی دەروونیی و 
کۆمەڵایەتیی و ...تاد دەستەبەر دەکات.

١-٢-گرنگییشهولەشیعرەکانیمەولەویدا:
شەو ڕۆڵ و پێگە و گرنگیی لای مرۆڤ بەگشتی 
و شاعیران بەتایبەتی هەبووە و بەردەوامیش دەیبێت. 
بەو پێیەی »شەو لای شاعیران زۆر گەورەیە، چونکە 
ئازار و نهێنییەکان دەشارێتەوە، لە هەمان کاتدا گه واهی 
لەسەر ئازار و خەمەکانیان دەدات« )یعقوب و اخرون، 
کات  زۆربەی  شاعیران  سۆنگەوە  لەم   .)١٣٩  :٢٠١٥
شەویان بۆ دەربڕینی ناخ و خستنەڕووی مەبەستەکان 
بەگشتی  شیعری  دەقی  لە  شەو  بۆیە  هێناوە.  بەکار 
ڕۆڵ و پێگەیەکی زۆری هەیە. شەو لای مەولەوییش 
سەرچاوە  چونکە  هەیە،  تایبەتیی  بایەخی  و  گرنگی 
بەگشتی.  شاعیرانە  و  مەولەوی  شیعریی  ئیلهامی  و 
چەندین  توانیویەتی  ش��ەوەوە  لەڕێگەی  مانایەی  بەو 
ئیلهامی شیعری وەربگرێت. هه ر بۆیە هۆکارێک بووە 
و  م��رۆڤ  هەستەکانی  و  ن��اخ  لە  گوزارشتکردن  بۆ 
خاڵیکردنەوەی  زۆرجاریش  جوان.  وێنەی  دەربڕینی 
دەروونە، واتە هۆکاری درکاندنی نهێنی و ڕازەکانی 
شاعیرە لە شیعرەکانیدا. جگە لەمەش شه و ئارامی و 
بە کرۆکی شیعر و شاعیرەکەی.  جوانی دەبەخشێت 
لە  بینیوە  گرنگی  ڕۆڵێکی  هێما  وەک  ش��ه و  چونکە 

دەقەکاندا، چ وەک چاکه ، خراپه ، ترس، ...تاد.
بێدەنگ دادەنرێت،  شه و بە ڕەگەزێکی سروشتیی 
ک��ە م���رۆڤ ب��ۆ پ��ه رس��ت��ن و م��ان��ه وه  ل��ەگ��ەڵ خ���ودا، 
بیرکردنه وه  ...تاد بەکاری دەهێنێت. لە دەقی شیعریی 
کوردیدا بەگشتی چەقی جووڵە و ژیانە. لەگەڵ ئەوەی 
دیاردەیەکی سروشتییە و ڕۆژانە دووبارە دەبێتەوە. 
شاعیر  زۆر  لای  شیعری  دەلالەتی  ئەمەشدا  لەگەڵ 
ب��ەره��ەم ه��ێ��ن��اوە. ئ��ەم��ەش ل���ەوە س��ۆن��گ��ەی��ەوەی��ە کە 
سروشت دەرچەیەکە بۆ تێڕامان لە هەموو شتەکان. 
بۆیە )شاعیرەکان سروشت بەتایبەتی بەکار دەهێنن و 
)ئاسمان،  وەک  ڕەگەزەکانی  ڕێگەی  لە  شیعرەکانیان 
لە هەست و  دەک��ەن  پڕ  ...ت���اد(  مانگ، زەوی،  خ��ۆر، 

سۆزەکانیان، چونکە دەیانەوێت بیگەیەننە ڕۆح و ناخ 
دروس��ت  جیاواز  شێوەی  خۆیانەوە  ڕوان��گ��ەی  لە  و 

بکەن( )ضیف، ١٩٨١: ١٥٠(.
شەو،  لە  ڕام���اون  تێ  ک��ورد  شاعیرانی  بەگشتی 
جەنجاڵی  چونکە  بێدەنگی،  و  ئارامی  کاتێکی  وەک 
لەگەڵ  دەدات  دڵ  و  عەقڵ  بە  ڕێگە  و  نامێنێت  ڕۆژ 
سروشتدا هاوئاهەنگ بێت و لە ڕێگەی وێنەی مانگ 
و ئەستێرە و سێبەرەکانەوە، تابلۆی شیعری دروست 
دەکەن، بە شێوازێک قسە لەگەڵ ڕۆح دەکەن و تیشک 
مرۆڤایەتیی  ئەزموونی  لایەنی  چەندین  سەر  دەخەنە 
خۆیان. جا چ لە گۆرانیوتن بێت لەسەر جوانییەکەی، 
لەمەش  جگە  تاریکیدا.  لە  ئ��ازارەک��ان  دەربڕینی  یان 
شەو میحوەرێکی سەرەکی بووە لە داڕشتنی شیعری 
کوردیدا و کاریگەری و ڕەنگدانەوەی هەبووە لەسەر 
ئ��ەوەدا  لەپێناو  ئەمانەش  هەموو  شاعیران.  ڕۆح��ی 
لە گوناهەکان،  لە ڕێگەی شەوەوە بەشێک  بووە، کە 
هەڵەکان وەک جۆرێک لە پۆزش و داوای لێبووردن 
بهێنێتەوە و بەشەکەی تریش پەیوەست بکات بە لایەنە 
ئاییندارییەکە و لە ڕێگەیەوە ڕەزامەندی و لێبووردەییی 

خودایی وەربگرێت.

١-٣-وێنەیشەولەشیعرەکانیمەولەویدا:
لە  )ش���ەو(  وش���ەی  بەکارهێنانەی  ئ��ەو  ک��ۆی  ل��ە 
شیعرەکانی مەولەویدا، وشەی شەو لە ڕوانگەی دوو 
هونەریی ڕەوانبێژییەوە، وەک وێنەی شیعری خراوەتە 
ڕوو. ئەمەش لەو سۆنگەیەوە بووە »بەهای هونەری 
ناخیان،  هەڵچوونی  وێنەگرتنی  ئامرازی  و  شێواز  و 
بیریان لێ کردووەتەوە، خستووەتە  وەک ئەوەی کە 

ڕوو« )عبدالمنعم، ١٤١6: ١٣٢(، لەوانە:
شاعیران،  زۆری  ه��ەرە  زۆرب���ەی  لێکچواندن:   -١
لەپێناو دەربڕینی وێنا و ڕوانین و ...تاد خۆیان، پشت 
و  مەبەست  ئەو  گەیاندنی  بۆ  دەبەستن  وێنەکان  بە 
چونکە  ڕوو.  دەیخەنە  شیعرەکاندا  لە  کە  پەیامەی 
بەهۆی  ن��وێ،  بەشێکی  ب��ە  دەک��ات��ەوە  ش��ه و  شاعیر 
بەهۆی  ئ��ەم��ەش  ب��ە ش��ەو.  ن��وێ  بەخشینی وەس��ف��ی 

توانا و داهێنانەوە، وێنەی نوێی دروست کردووە، کە 
هەڵگری لێکدانەوە و ڕاڤەیەکی دەروونیی بەهێزە. بە 
چواندنەوە،  هونەریی  ڕێگەی  لە  شاعیر  تر  مانایەکی 
بەکار  ج��ی��اواز  و  بەهێز  شێوازێکی  چەند  ب��ە  ش��ەو 
دەهێنێت، لەپێناو گەیاندنی مەبەستەکەیدا. بۆ نموونە:
 ئ�����ارێ ت���ا پ����ەی ئ����ەو م���ن ڕۆم������ەن چ����ون ش��ەو
شەوقەن پەی خەندەی سوبحی جەبهەی ئەو... )مودەڕیس، 

)١٩: ١٠٩6١
یاردا  عیشقی  لە  من  تا  ڕاستییەکەی  بەڵێ،  وات��ە 
ڕۆژم وەک شەو وا بێت، بەیانیی ڕۆژی ڕوخساری 
ئەو جوانتر هەڵدێت. چونکە ڕەوشی یار وایە، تا دڵی 
دڵدارەکەی خەفەتبارتر و تاریکتر بێت، ئەم زیاتر بە 
عیشوە و نازەوە خۆی دەنوێنێت. وەک چۆن تا شەو 

تاریکتر بێت، به ره به یان باشتر دەردەکەوێت.
ئامرازەکانی  لە  ترە  یەکێکی  خواستن  خواستن:   -٢
تایبەتمەندیی  بە  و  دی  شتێکی  بە  شتێک  چواندنی 
و  وێنا  جوانیی  ڕادەی  دەرخستنی  لەپێناو  جیاوازتر. 
ڕێگەی  لە  دەیەوێت  شاعیر  تر  مانایەکی  بە  وێنەکە. 
خواستنەوە خاسیەتێکی دیار و تایبەتی، کە کاریگەریی 
وەک  بهێنێت.  بەکار  هەیە،  خوێنەر  نه ستی  لەسەر 

دەڵێت:
 ئ���ی���م���ش���ەو ه������ه ر خ�����ەم�����ەن ه�����ا ل�����ە ک���ەم���ی���ن���دا
هه ر دەردەن مدۆم وە ڕووی زه میندا... )مودەڕیس، ١٩6١: ٥٩(
شاعیر دەیەوێت ئەوە بڵێت کە ئیمشەو خەمەکان 
لە کەمیندان، چونکە هەر دەردە و دەیدات لە زەوی. 
وەک  شەو  بۆیە  مرۆڤە.  خاسیەتی  لەکەمیندابوون، 
و  ه��ات��ووە  لێکچوو  بەمەش  و  کەمیندایە  لە  م��رۆڤ 
لەوچووەکەی نەهاتووە. هۆکاری ئەمەش دەگەڕێتەوە 
ب��ۆ ئ���ەوەی ک��ە م��ه ول��ه وی ب����ەوردی ک��ۆی ه��ون��ەرە 
ڕەوانبێژییەکانی وەک خۆیان، یان بەپێچەوانەکردنەوە 
و لادان لێیان بەکار هێناوە. ئەمەش پیشاندانی تواناییی 
مه وله وییە لەم بوارە و زمانی عەرەبیدا. هەموو ئەمەش 
لەپێناو ئەوەدایە ئەو پەیام و وێنەیەی کە لە مێشکی 
شاعیردا دروست بووە، لە ڕێگەی ئەم هونەرانەوە، بە 
هەمان شێواز و پەیام بیگەیەنێتە خوێنەر. بەکارهێنانی 

شەویش لە هونەرە ڕەوانبێژییەکەدا، تەنها لێکچواندن 
و خواستنی بەکار هێناوە، بەڵام بە شێواز و میکانیزمی 

جیاواز بەکاری هێناوە.

٢-١-جۆرەکانیشەولەشیعرەکانیمەولەویدا
لەبەرئەوەی شه و یه کێکه  لە ڕەگەزەکانی سروشتی 
بێدەنگ و ڕۆژانە ئه م دیاردەیە دووبارە دەبێتەوە، بۆیە 
پەنهانەکانی  کارە شاراوەکانی و  بۆ  زۆرجار مرۆڤ 
وەک پەرستن، یه کتایی و ته نهایی لەگەڵ خود، مه ستی 
جگە  هێناوە.  بەکار  ش��ەوی  ح��ەوان��ەوە،  نۆشین،  و 
لەمەش لەبەر ئەوەی شه و لایەنێکی جووڵە و ژیانە، 
بۆیە شاعیرەکان بە چەندین شێوە و شێواز بەکاریان 
هێناوە و هەموو بەکارهێنانێکیش هەڵگری پەیام و مانا 
لەبەر ئەمەش چەمکی شەو چ  و مەبەستی خۆیەتی. 
وەک کات، چ وەک شوێن و مانا، مەبەستی جیاوازی 

لەخۆ گرتووە.
بەگشتی،  شاعیران  لای  ش��ەو  بێت  پێیەش  ب��ەم 
شەویان  جوانیی  و  ڕاستگۆیی  و  حسی  وەسفێکی 
کردووە و بەهۆیەوە وێنەی حاڵ و گوزەرانیان کێشاوە 
و گوزارشتیان لە هەست و سۆز و لایەنە دەروونی 
پەیوەندیی  و  لەبارەی شەو  ک��ردووە.  ڕۆحییەکان  و 
پەیوەندیی  بە  گرنگیی  زۆر  باشلار  شیعرەوە،  بە 
لەنێوان فەلسەفە و شیعر داوە. هەر بۆیە شەوی وەک 
ئیلهامێکی شیعری و هونەری دەبینی و  سەرچاوەی 
پێی وایە: شاعیر هێزی خۆی لە شەوەوە وەردەگرێت، 
بۆ  ڕێگە  کە  هێمایە،  و  وێنە  لە  پڕ  جیهانێکی  چونکە 
داهێنان دەکاتەوە. شەو لە شیعردا تەنیا تاریکی نییە، 
بەڵکوو فەزایەکە ڕێگە بە ڕۆح دەدات بە جیهانەکانی 
ن��اوازە  جوانیناسیی  ئەزموونێکی  و  ب��ڕوات  نائاگادا 
٩٣(. چونکە شه و  )باشلار، ١٩٩١:  دەک��ات.  دروس��ت 
و  خەمەکان  دەرکردنی  و  یادکردنەوە  بۆ  ده رفەتێکە 
گریانەوە.  ڕێگەی  لە  دەروون��ی  ئارامیی  گێڕانەوەی 
هه ر بۆیە لای مه وله وی پەشیمانی بریتییە لە ڕژاندنی 
فرمێسک، نەک وتنی وشەکە. ئەگەرچی بەگشتی شەو 
پشوودان  بۆ  بەکارهێنانی  بەهۆی  م��ردووە،  کاتێکی 

شەو  کلاسیک،  شاعیرانی  لای  بەڵام  ڕۆژهەڵاتدا.  لە 
و  ویژدانی  دیاردەیەکی  وەک  و  دەبڕێت  ئاستە  ئەو 
زیندوو نیشان دەدات. ئەمەش لە ڕێگەی خستنەڕووی 

خەمەکانی ناوەوەی و بەستنەوەی بە دەرەوە.
ل��ە چ��وارچ��ێ��وەی فەلسەفەی  ل��ەم ڕوان��گ��ەی��ەوە و 
وەک  )ش��ەو  باشلار  شیعرییدا،  نائاگاییی  و  خ��ەون 
لە  تێڕامان  ک��ە  دەک���ات،  ل��ەگ��ەڵ  مامەڵەی  حاڵەتێک 
ناوەوەدا زاڵ دەبێت و بەهۆیەوە خەون و دیدگاکان 
زیاتر ڕوونتر دەبنەوە و نائاگاییش لە فۆرمە ڕەمزی 
و داهێنەرەکانیدا دەردەکەوێت( )باشلار، ١٩٩١: ١٠٥(. 
بەم پێیە شەو لای باشلار تەنیا قۆناغێکی کات نییە، 
بەڵکوو فەزایەکی دەروونی و فیکرییە، کە پەیوەندیی 
مرۆڤ لەگەڵ خۆی و جیهاندا بە شێوەیەکی قووڵتر و 
ئازادتر دروست دەکاتەوە. شەو لە ئەدەبیشدا مانای 
نەبوونی  تەنیا  دەلالی و ڕەمزی فراوانی هەڵگرتووە. 
خۆر نییە، بەڵکوو فەزایەکە بۆ ئاشکراکردن و تێڕامان 
هەروەها شەو  لە هەست و سۆز.  پڕە  کە  کاتێکە  و 
و  نهێنی  تەنانەت  یان  تەنیایی،  ئارامی،  هێمای  وەک 
بۆ  پەناگەیەک  ببێتە  دەتوانێت  و  دێت  بەکار  نهێنی 
تێیدا  ئیلهامبەخشیی خۆیان  ئەویندار و شاعیران، کە 

دەدۆزنەوە.
پەلە  شاعیر  هەیە  »کاتێک  دەڵێت:  قوتیبە(  )ئیبن 
و  وشە  کە  هەستەکانی،  و  بیر  دەربڕینی  بۆ  دەکات 
دێن.  خرۆشەوە  و  جۆش  بە  و  بەخێرایی  بەیتەکان 
ئەمانە دەتوانن ئەو ساتانە بن کە شاعیر لە حاڵەتێکی 
بیرکردنەوەکانی  هەروەها  چڕدایە.  ئیلهامبەخشیی 
پێشبڕکێ دەکەن و بەئاسانی دەردەبڕێن. لە کاتەکانی 
لە  بیرمەندترە  و  مەبەستتر  بە  زیاتر  شاعیر  ت��ردا 
دەرب��ڕی��ن��ەک��ان��ی خ��ۆی��دا، وەک چ��ۆن پ��ەل��ە ن��اک��ات لە 
پێش  دەدات  خۆی  بە  ڕێگە  بەڵکوو  قسەکانی،  وتنی 
ساتانە  ئەم  لەوانەیە  بکاتەوە.  بیر  بەقووڵی  نووسین 
شاعیر  پێیەی  بەو  بن،  بێدەنگی  یان  تێڕامانی،  زیاتر 
فەزای خۆی دەبەخشێت، بۆ ئەوەی بەوردی وشەکان 
هەڵبژێرێت« )ئیبن قوتیبە، ١٩6٧: ٨١(. ئەمەش بەگشتی 
جیاوازیی ساتەکانی داهێنەری شاعیر نیشان دەدات، 

بەو پێیەی گوزارشت لەو ساتانە دەکات، کە داهێنان 
تێیدا هەڵدەکشێت و ئەو ساتانەی کە شاعیر کاتێکی 
زیاتری بۆ بیرکردنەوە و دەربڕینی دەوێت. شەویش 

ئەو ساتە گرنگ و مەبەستداریی شاعیرانە.
لە ڕاستیدا شه و لای مه وله وی گەورە و پیرۆزە، 
چونکە هەڵگر و پارێزەری نهێنییەکانی و ئازارەکانی 
پەیوەست  شه و  شاعیران  لای  بەگشتی  بۆیه   مرۆڤە. 
بووە به  خۆشەویستی و عیشقی شاعیرانەوە. چونکە 
کۆندا  لە  و  یەکتربینینە.  و  بەیەکگەیشتن  کاتی  شه و 
چاویان  خەڵکیدا  ب��ەردەم  لە  نەیانتوانیوە  شاعیران 
ئەمەیە  لەبەر  هەر  بکەوێت.  خۆشەویستەکەیان  بە 
)ئیبراهیم،  زەمەنییە(  عیشقی  دەف��ری  )ش��ه و  دەڵێن 
شاعیر  کە  ڕوانگەیەوەیە،  لەو  ئەمەش   .)١٠٤  :٢٠٠٩
قسە  وای��ە  ئ��ەوە  ئەستێرەی ش��ەو، وەک  دەڕوان��ێ��ت��ە 
شه و  زۆرج��ار  بۆیه   بکات.  خۆشەویستەکەی  لەگەڵ 
بەم  خۆشەویستەکەی.  ب��ە  گەیشتن  ه��ۆی  دەبێتە 
پێیەش بێت شەو پشکێکی زۆری لە میراتی شیعریدا 
هەبووە و لە خەیاڵی شاعیراندا وێنەی جۆراوجۆری 
وەرگرتووە و وەک هێمایەک بەکار هێنراوە، بۆ ئەوەی 
بەهرە  بە  شاعیران  خەیاڵی  کە  بکات،  ب��ەوە  ئاماژە 
ژێر  دەخەنە  چۆن  و  کێشاوە  چییان  شیعرییەکانیان 
بەشێوەیەک  شەو  بەشێوازێک  وێنەکانیانەوە.  ڕکێفی 

وێنا دەکەن، کە دڵی خەیاڵ و مێشکیان خۆش بکات.
لە دەقی شیعریدا هەندێک جار وەک چەقی  شەو 
و  ک���راوە  وێنا  ئ��ازارەک��ان  کلیلی  و  نیگەرانییەکان 
هێمای  و  نازناو  ک��ردووەت��ە  شەویان  هەندێکیشیان 
وەک  هەندێکیان  و  چالاکی  و  زیندوویی  و  گەنجی 
بینینی  و  ک��ۆب��وون��ەوە  شوێنی  و  نهێنی  گەنجینەی 
هەموو  ل��ەگ��ەڵ  ه��ێ��ن��اوە.  ب��ەک��اری��ان  خۆشەویستان 
و  وێنا  ڕوانگەی  لە  شاعیران  لای  شەو  ئەمانەشدا 
خەیاڵەکانەوە بەبەرهەمە و پەیوەست نابێت بە ژیانە 
بنچینەیییەکەوە، بەڵکوو هێزێکی وای پێ دەبەخشێت، 
دەکات.  وێنای  کە  شتانەی  ئەو  هەموو  بە  بگات  کە 
دەقەکاندا  لە  خەونەکان  و  خەیاڵ  فەزای  وەک  شەو 
و لە چوارچێوەی فەلسەفەی بوون و خەیاڵی ماددیی 

خۆیدا دەخرێتە گەڕ. باشلار »شەو بە کاتێکی ئایدیاڵ 
بەندەکانی  و  ک��ۆت  ل��ە  خ��ەی��اڵ  ئ���ەوەی  ب��ۆ  دەبینێت 
لۆژیکیی عەقڵانی ڕزگاری بێت. لە شەودا خەون دەبێتە 
وەستا و بیرکردنەوەکان دەگۆڕێن بۆ وێنە و هێما و 
بەهۆشیەوە دەسەڵاتی خۆیان لە قووڵاییی دەروونی 
کە  ڕوو،  دەخاتە  ئەوە  هەروەها  وەردەگ��رن.  تاکەوە 
خەوناوییەوە،  خەیاڵی  بە  بەستراوەتەوە  شەو  چۆن 
کە تێیدا بینینی شەو ئازادترە و کەمتر بەهۆی واقیعی 
ئەم   .)١١٥ )باشلار، ٢٠٢٣:  فیزیکییەوە سنووردارە« 
تێڕوانینەیە هاوتەریبە لەگەڵ دیدگای خەیاڵ و تێڕامان، 
کە شەو بە کاتێکی گەڕانەوە بۆ خۆی و جیابوونەوە 
ش��ەودا  لە  دادەن��رێ��ت.  دەرەوە  جیهانی  جەنجاڵی  لە 
دەبێت،  قووڵ  خۆڕاگریی  حاڵەتێکی  تووشی  مرۆڤ 
و  بیرکردنەوە  بەو  بەرانبەر  دەبێت  هەستیار  زیاتر 
هەستانەی کە لە پشت چالاکییەکانی ڕۆژەوەن. چونکە 
شەو لای شاعیر دەرگایەکە، لە ڕێگەیەوە دەچنە ناو 
و  ڕووناکی  ناو  بۆ  یاخود  ڕزگاربوون،  و  ڕووناکی 
کردنەوەی  دەرگ��ای  جاریش  هەندێک  ڕزگ��ارب��وون، 

دەروونە، لەپێناو بەدەستهێنانی ئارامیدا.
وشەی  جار   )٣٤( دیوانەکەیدا  کۆی  لە  مەولەوی 
شەوی بەکار هێناوە. هەموو بەکارهێنانەکانیش لەپێناو 
خودی شەو و دەرخستنی گرنگیی و بایەخ و ئەرک 
و ڕۆڵی شەو لە شیعرەکانی و ڕەنگدانەوەی لەسەر 
عیرفانی،  یان  دەروون���ی،  ڕوانگەی  لە  چ  م��ەول��ەوی، 
یاخود خودی کاتەوەیە. جگە لەمەش شەو پەیوەست 
بەو  خۆشەویستییەوە،  و  عیشق  ئەزموونی  بە  بووە 
پێیەی کاتی بەیەکگەیشتن و یەکتربینینە، چونکە لانکەی 
ئارامی و بەخۆداچوونەوەیە. بەهۆشیەوە پشوویەک و 
لە کەسەکەدا دروست دەکات و  گۆڕانێکی دەروونی 
لە  دەرەنجامیش هەڵوێستی نوێ و جیاوازی دەبێت. 
لایەکی ترەوە شه و لای شاعیر، بووەتە سەرچاوەی 
ش��ی��ع��ر و ج��وان��ی��ی��ەک��ان��ی دەق���ەک���ەی، ی���ان ه��ەم��وو 
لەگەڵ  لێیەوە،  وەرگ��ر  داهێنانی  و  هێز  ڕەگەزەکانی 
ئەوەی کاتەکەش کەمێک بێت، بەڵام ئیلهام و وێنایان 
لە ساتەکاندا وەرگرتووە. بەهۆشیەوە دەق و وێنەی 

جوانیان بەرهەم هێناوە. بۆیه  دەلالەتەکانی شه و لای 
شاعیر بەپێی تێڕوانینی لە شەو، مانا و مەبەستەکان 
دەگۆڕێت و لە هەمان کاتیشدا ئەم ڕوانینانە، وێنەیەکی 
تێیدا ژیاوە و  لەنێوان ئەو ژینگەی کە شاعیر  بەهێز 
ئەوەی لە ناخیدا بووە دروست دەکات. بەگشتی ئەو 
جۆرانەی کە شاعیر لە شیعرەکانیدا بەکاری هێناون، 

بریتین لە:

٢-٢شەووەکزەمەنیدیدار:
خوازیاری  م��ه ول��ه وی  کە  شەوەیە  ل��ەو  مەبەست 
لەگەڵ  دەروون��ی��ی��ە  ش��ەوڕەوێ��ک��ی  ی��ان  یەکتربینین، 
خ����ودادا. ب��ۆی��ه  ب��ە درێ��ژای��ی��ی ش��ەو خه ریکی ن��زا و 
وەک  دەگ��رێ��ت،  خ��ۆی  ناخی  لە  گوێی  و  پاڕانەوەیە 
دەروون��ی.  ئارامیی  هاتنی  و  وەڵامدانەوە  لە  جۆرێک 
شەودا  کۆتاییی  چارەکی  لە  خ��ودا  وای��ە  پێی  چونکە 
کەسانە  ل��ەو  داوا  و  دونیا  ئاسمانی  بۆ  دادەب��ەزێ��ت 
دەک����ات، ک��ە ن��ه خ��ەوت��وون، چ��ی��ی��ان دەوێ����ت ب��ۆی��ان 
جێبەجێ بکات. مەولەویش لەم سۆنگەیەوە دەیەوێت 
لەڕووی دەروونییەوە لەگەڵ خودادا بکەوێتە گفتوگۆ، 
بۆ  ته نیایییە  دەرف��ەت��ی  م��ه ول��ه وی  لای  ش��ه و  چونکە 
بەخۆداچوونەوە و بیرکردنەوە و پاڕانەوە لە خودا و 
پاککردنەوەی دەروون و سڕینەوەی خەمەکانی ژیان 
خۆیدا.  خراپییەکانی  هەڵسەنگاندنی  تاو  لە  گریان،  و 
ئەزموونەش  ئ��ەم  و  عیرفانییە  ڕوانینێکی  ئ��ەم��ەش 
»دەربڕین و گوزارشتکردن لەو حاڵەتە ئەگەر ئەستەم 
نەبێت، ئاسانیش نییە« )عەبدولڕەحمان، ٢٠١٤: ١٣٢(.

تێیدا  شاعیر  ک��ە  ش��ەوەی��ە  ئ��ەو  ئەمەشدا  ل��ەگ��ەڵ 
یان  ب��ەران��ب��ەر،  ب��ۆ  خ��ۆی  خۆشەویستیی  و  عیشق 
مەعشووقەکەی دەردەبڕێت. بە مانایەکی تر شەوێکە 
بۆ دوانی دەروونی و بینینی مەعشووقەکەی، شکاندنی 
ئەو بەربەستە دەروونییەی کە دروست بووە، چونکە 
بۆ  تایبەتن  ش��ەوی  ئاییندا  لە  چەندێک  شەوانە  ئەم 
دەروونییانە،  بەم حاڵەتە  ئەنجامدانیان و هەستکردن 
ئەوەندەش ڕۆڵی لەسەر نەستی شاعیر و ڕوانینەکانی 
ه��ەب��ووە. م��ه ول��ه وی زۆر ج��ار ش��ەوان م��اوەت��ەوە و 

خەریکی خواپەرستی بووە، بۆیه  شه و لای مه وله وی 
بریتی بووە لە پەنهانی و حەرەم و دابڕانی لە خەڵکی 
باشلار  ب���ارەوە  ل��ەم  تێڕامان.  و  تەنیایی  ش��ەوی  و 
بەڵکوو  نییە،  نێگەتیڤ  شەوانە  »داب��ڕان��ی  وای��ە:  پێی 
پانتایییەکی پێویستە بۆ خەیاڵی شیعری و فەلسەفی. 
بۆیه  لەگەڵ کاڵبوونەوەی تیشکی ڕۆژدا، سێبەرەکان 
بیرۆکەی جیاواز سەر هەڵدەدەن.  سەر هەڵدەدەن و 
نوێ  پەیوەندییەکی  دەدات،  مرۆڤ  بە  ڕێگە  ئەمەش 
لەگەڵ کات و بووندا ئەزموون بکات« )باشلار، ١٩٩١: 
٩٧(. ئەم ئەزموونەش لە شاعیرێکەوە بۆ شاعیرێکی 
ت��ر ج��ی��اوازە و لای م��ه ول��ه وی ب��ەخ��ۆداچ��وون��ەوە و 
قیامەتیەتی  هەگبەی  پڕکردنی  یان  سەرزەنشتکردن، 
لە شەودا. چونکە شه و لای شاعیر سەرەتای کاری 
ڕاستگۆیانەیە.  پ��اڕان��ەوەی  و  ج��ووڵ��ە  و  ئاییندارى 
هەروەها شه و بۆ مه وله وی سەرچاوەی وزە و توانا 
بوو، لەپێناو خستنەڕووی ناخی خۆی و نهێنییەکانی 
ڕاپەڕاندنی  بۆ  نموونەیییە  کاتێکی  چونکە  خ��ودا.  بۆ 

کاری گران، بەڵام بەبەرهەم. وەک دەڵێت:
 ت�����ا ت������ەوان������ام ب�����ێ ش����ەوب����ێ����داری����م ک�����ەرد
واتەن هه ر کەس  کەرد وێت  بێقەراریم  پەرێ نۆشای جام 
خار  مەی  ب��ادەی  زەوق  مه ستی  مشیۆ  شەوان بێدار بۆ 

بۆ... )مودەڕیس، ١٩6١: ١٥6(
وات����ە خ���ۆت ف���ەرم���ووت���ە، ه��ەرک��ەس��ێ��ک ش���ەوان 
و  خۆشبەختی  دەگاتە  بێگومان  بمێنێتەوە،  بەبێداری 
هەستکردنی بە تۆ گەیشتن. بۆیه  تا لاو بووم و هێزم 
هەبوو، شەونخونیم کێشا و پەلەم بوو بۆ نۆشکردنی 
پیاڵەی پڕلەشەرابی بە تۆ گەیشتن. ئێستا هێزم نەماوە 
و چاوەڕێی پاداشتی ئەو شەونخونییەم. چونکە خۆت 
فەرمووتە هەرکەسێ شەو بەبێداری بمێنێتەوە و ڕۆژ 
بکاتەوە، سەرخۆشی چەشنی پیاڵەی پڕمەی ببێت، یان 

دەڵێت:
ت���ۆم���ەن ئ�����������ارەزووی  ڕۆژ  و  ش�����ەو  خ����ۆ   م����ن 
پەرێ دیدەنت نەزر و فتۆمەن... )مودەڕیس، ١٩6١: ٣٤(

وات��ە من ش��ەو و ڕۆژ دڵ��م لات��ە و دیدەنت وەک 
سەدەقە وایە و خواستەکەم دێنێتە دی. بە مانایەکی 

تر شەونخونیی مه وله وی لەپێناو دیداری واتایی بووە. 
ئەمەش واتە وەرگرتنی عیبادەتەکەی. چونکە شاعیر 
دەکرێ نەک تەنها شەوان، بەڵکوو لەپێناو ئەم بینینەدا، 
ڕۆژانیش وەک شەوان هەر نوێژە سوننەتەکان بکات، 
بەهێزی  ب��ە  پەیوەندییە  ئ��ەم  ب����ەردەوام  ئ���ەوەی  ب��ۆ 

بمێنێتەوە. یان دەڵێت:
 ش�������ەوەن، خ����ەڵ����وەت����ەن، م����اڵ ب���ێ ئ���ەغ���ی���ارەن
)م��ودەڕی��س،  خ��ەب��ەردارەن...  دۆس  وت��ەن،  گرد  ئاڵەم 

)١٩: ٩١6١
واتە وا شەوە و کاتی پشووە و هەمووان خەوتوون. 
بێدەنگ و کش و ماتە و هەموو  بۆیه  ماڵ و کۆڵان 
سروشتییەکەی  حاڵەتە  ئەمەش  خ��ەوت��وون.  خەڵکی 
شەوە. بەڵام ئەوەی دەسەڵاتی بەسەر جیهاندا هەیە 
بەخەبەرە و ئاگاداری خەڵکییە و منیش ئەم شەوە بۆ 
پاڕانەوە و نزاکردن دەمێنمەوە و لەگەڵ خودای خۆم 

دەکەومە گفتوگۆ. یان دەڵێت:
ئ��ی��م��ش��ەو ح����اڵ  ه����ەر  وە  ب�������ەروون  ڕۆ  وە   ب����ەڵ 
کەروون زیارەت دەرگانەکەی ئەو... )مودەڕیس، ١٩6١: ٥٧(
وات���ە ب��ەڵ��ک��وو ب��ەڕوون��ی��ی ڕۆژ، ی���ان ئ���ەم ش��ەو 
زیارەتی دەرگای تۆ بکەم. سەردانی دەرگا، گەیشتنە 
تەمەنی  درێژاییی  بە  کە  دەروونییەی  خواستە  بەو 
ئاینییەکانی جێبەجێ  ئەرکە  بۆ کردووە و  ئایینداریی 
خەویشدا  لە  ئەگەر  سەردانییە  ئەم  چونکە  ک��ردووە. 
گەیشتنەئامانجەکە.  بلیتی  بەخشینی  لە  جۆرێکە  بێت، 
ئیدی بە زیارەتکردن بێت، یان داواکردن بێت لێی بۆ 

پاڕانەوە و لێخۆشبوون. یان دەڵێت:

٢-٣-شهویبهندایهتی:
ئەو شەوەیە کە شاعیر لەپێناو نیشاندانی بەندایەتی 
و پەرستشی خودا دەمێنێتەوە و بە دەرفەتێکی دەزانێت 
تاریکیی  لە  خودا  لە  نزیکبوونەوە  و  پاککردنەوە  بۆ 
شەودا. بەهۆشیەوە گیان و دەروونی پاک دەکاتەوە. 
مه وله وی زۆر جار شەوانە موناجاتی کردووە، چونکە 
پێی وا بووە ئه مه  لە خودای نزیک دەکاتەوە و ته قوا 
لەمەش چارەکی کۆتاییی  بەهێز دەکات. جگە  دڵی  و 

کاتی  جوانترین  بۆیه   ئارامە.  و  هێمن  کاتێکی  شەو 
بەخۆداچوونەوە و تێڕامانە لە خود. بۆیه  مەولەویش 
پاش شەونوێژەکەی و نوێژی ویتر، ئەمەی خستووەتە 
نیشاندانی  ب��ۆ  ک��ە  شەوێکە  ت��ر  مانایەکی  ب��ە  ڕوو. 
فەرمانە  جێبەجێکردنی  و  ملکەچی  و  ب��ەن��دای��ەت��ی 
ئایینییەکان دەمێنێتەوە. واتە شەوێکی دیاریکراو نییە، 
بۆیه  لە هەر دوانزە مانگدا دەتوانرێت ئەنجام بدرێت. 
چوونه خەڵوەت  دەرفەتی  وه ک  تر شەو  مانایەکی  بە 
دەروون  پاککردنەوەی  و  نزاکان  وەرگرتنی  کاتی  و 
چوارچێوەی  دەچێتە  م��اوەی��ەدا  ل��ەو  ڕۆح��ەک��ان��ە.  و 
دیالۆگ لەگەڵ عاشقەکەی کە خودای گەورەیە. چونکە 
هەموو  ب��ە  ئیلهامە  س��ەرچ��اوەی  شاعیر  لای  ش��ه و 
شیعرییەوە.  مەبەستی  و  بابه ت  جیاوازەکانی  جۆرە 
بۆ  هەیە  خ��ۆی  کاتی  »شیعر  دەڵ��ێ��ت:  قوتیبە  ئیبن 
گوزارشتکردن لە بیر و هەستەکانی، چونکە لەو کاتەدا 
وشە و وێنەکانی بۆ دێت. بەهۆی ئەمەشەوە ڕەهەندە 
ماناکانی گوزارشت لە هەڵوێستی دەروونیی شاعیر و 

ئەزموونی شیعری دەکات« )ئیبراهیم، ٢٠٠٩: ١٠٢(. 
جگە لەمەش شه و دیمەنێکە لە دیمەنە سروشتییەکانی 
خ��ودە.  تواناکانی  بەهێزی  هۆکارێکی  و  گ���ه ردوون 
خ��ودی  کاریگەرییانەش  و  ب��ای��ه خ��دان  ئ��ه و  ه��ەم��وو 
سوورەتی )شه و-اللیل(ه  لە قورئاندا، بەوەی پێویستە 
خه ڵکی هەوڵ بدەن، چونکە هەرگیز شه و و ڕۆژ وەک 
یەک نین، یان چاک و خراپە، یان چاکسازی و گه نده ڵی. 
بۆیه  پێویستە ببەخشی چ ماڵ، چ تەمەن. بۆیه  شاعیر 
بەخشیویەتی  و  هەڵبژاردووە  تەمەنی  و  بووە  هەژار 
لەپێناو خودا. یەکێک لەوە کاتانەش شەوە، کە هەموو 
خه ڵکی خەوتوون. چونکە پێی وا بووە، ئەوە بەخیلییە 
کە نەتوانی چەند شەوانێک بەبێداری بمێنێتەوە. »هەر 
بێبنیادیی  لە هەستی  لەبەر ئەمەشە شیعرەکانی پڕن 
)محەمەد،  دەهێنێتەوە«  وەبیر  قیامەت  یادی  و  دنیا 

.)٢٠١٢: ١٨٢
شاعیر دەیەوێت بڵێت ناکرێت هەمیشە بە شەودا 
بخەوێت، بەتایبەتی چارەکی کۆتاییی شەو. لە کاتێکدا 
ئەوە چارەنووسە بۆ هەمووان. بەو مانایەی دەتوانیت 

لە ڕێگەیەوە ئاییندە و ژیان بەدەست بهێنیت، بەوەی 
و  دەروون  پاککردنەوەی  لەپێناو  کاتەکان،  بەخشینی 

پڕکردنەوەی تۆماری چاکەکان. وەک دەڵێت:
چەمە  ه��ای  بەڵ سەوز ببۆ تۆم ئارەزووکەی دڵ 

دەخیل شەوێ شەونمێ... )مودەڕیس، ١٩6١: ٩٠(
ب��م، ش��ەوێ��ک لە  ئ��ەی چ��اوەک��ان��م دەخیلتان  وات��ە 
شەوان لە ترسی خودا فرمێسک وەک شەونم بڕێژن، 
بەڵکوو ببێتە هۆی سەوزبوونی تۆوی ئارەزووی دڵم. 
بە مانایەکی تر فرمێسکەکان ئەو باوەڕەی کە تۆوی 
ئیمانە، ئاو دەدات و درەختی بەبەرهەمی چاکەت بۆ 

دێنێتە بەرهەم. یاخود دەڵێت:
 ب�������ەزم ه������ام ف����������ەردان ی������ار م����ۆب����ەت ک��ێ��ش
یەک ئیمشەو دەفێ دەروێش های دەروێش... )مودەڕیس، 

)١٩: ٩١6١
لە  ب��م ش��ەوێ��ک  ئ��ەی چ��اوەک��ان��م دەخیلتان  وات���ە 
بەهۆی  ببێت  بەڵکوو  بڕێژن،  فرمێسک  خودا  ترسی 
ترسی  لە  ئاهێک  دەم،  ئەی  دڵم.  تۆوی  سەوزبوونی 
خودا هەڵکێشە لە بەرەبەیاندا، بەڵکوو بەهۆیەوە دۆستە 
دەر  خۆی  ڕووی  گوڵ  وەک  داپۆشراوەکەم،  ناسکە 
بە  ئەپشکوێ.  نەسیمەوە  بەهۆی  گوڵ  چوون  بخات. 
مانایەکی تر دەیەوێت بڵێت ڕشتنی فرمێسک نیشانەی 
بەهێزیی ئایین و هەستکردنە بە تاوانەکان و نیشاندانی 
پەشیمانی و بێدەسەڵاتی و زۆریی گوناهەکانە. دواتر 
فرمێسک  چاوێک  چونکە  پاکبوونەوەیە.  داواک��ردن��ی 
لەپێناوی خودادا بڕژێت، ئەوا خودا لێی خۆش دەبێت. 
لەوەوەیە:  ئەمەش  هەبێت.  گوناهیشی  چەندێک  ئیدی 
ل��ە کورتیی ژی��ان��ی دون��ی��ا و زۆری��ی  »ب��ی��رک��ردن��ەوە 
بە  و  ببینن  گوناهەکانیان  تەنها  کرد  وای  گوناهەکان 
ملکەچییەوە زۆر بگرین« )شکار، ٢٠١٤: ٥٨(. لەمەشدا 
پشتی بەستووە بە فەرموودەی: )مَنْ بکََی مِنْ خَشْیَةِ اللهِ، 
)مَا  یان  لهَُ(،  اللهُ  غَفَرَ  ذَنبٍْ  مِنْ  بکََی  )مَنْ  یان  لهَُ(،  اللهُ  غَفَرَ 

مِنْ مُؤْمِنٍ یبَْکِی مِنْ خَشْیَةِ اللهِ تعََالیَ إلَِّا غَفَرَ اللهُ لهَُ ذُنوُبهَُ، 

البِْحَارِ(.  قطَرَاَتِ  وَعَدَدِ  مَءِ،  السَّا نجُُومِ  مِنْ  أکَْثََ  کَانتَْ  إنِْ  وَ 

جگە لەمەش شه و وه ک تاریکی بە مانای ونبوون و 
نە سەرەتای،  کە  کارێک،  کەوتنەشوێن  و  دیارنەمان 

نە کۆتایییەکەی دیارە، دەناسێنێت. هەروەک مانگ بە 
ناکات.  سەیری  کەسیش  و  نییە  جوانییەی  ئەو  ڕۆژ 
بەڵام بە شەو مانگ جوانییەکەی دەردەکەوێت. کەواتە 
تاریکی زۆر جاریش هۆکارە بۆ ناسینی جوانییه کان. 
تاریکییەکەی بۆ خەم و ناخۆشی  جگە لەمەش شه و 
و  نهێنی  گەشتی  و  داپۆشین  بۆ  یان  هێنراوە.  بەکار 
دوور لە خەڵک بەکار دێت. جگە لەمەش کاتی پاڕانەوە 
و  بەخۆداچوونەوە  بۆ  هۆکارە  نهێنییە.  گفتوگۆی  و 

تەوبەکردن. بۆیە دەڵێت:
 ی������ا ڕەب���������ی ن��������ەی ش��������ەو ت�����اری�����ک�����ەی ف���ان���ی

هەرر تۆ وە کردەی بەدیم مزانی... )مودەڕیس، ١٩6١: ١٤٩( 
واتە خوایە لەم شەوی تاریکیی دنیای فانییەدا، هەر 
تۆ شارەزا و ئاگاداری کردەوەی بەدمی. دەی بەزەییت 
ئەو  خستنەڕووی  لێرەدا  شەو  کەواتە  بێتەوە.  پێمدا 
ڕێگە نادیارەیە، کە سەرەتاکەی بە گۆڕستان دەست 
تێپەڕ  ن��ادی��اردا  تاریکی  ڕێڕەوێکی  بە  و  دەک��ات  پێ 
دەبێت. چونکە لەدوای ژیان مردنە و لەدوای مردنیش، 
ئیدی مردنێکی تر نییە. تاکە هۆکاری ڕوونکردنەوەش 
تاریکیش  ه��ۆک��اری  ت��ر  مانایەکی  ب��ە  چاکەکارییە. 
خراپەکارییە. بۆیه  مه وله وی بە شەودا داوای لێبوردن 
و لێخۆشبوون دەکات. چونکە لەلایەک کاتی نهێنییە، 
ئاسمانی  دێتە  ش��ەوان  بە  خودا  تریشەوە  لایەکی  لە 
و  به ندەکانی  لە  لێخۆشبوون  لە  داواک��ردن  بۆ  دونیا 
دەنێت،  خراپەکانیدا  بە  دان  کاتەدا  لەم  مه وله وی ش 

وەک هۆکاری لێخۆشبوون.

٢-٤-شهوینیگهرانیوخهماوی:
ئ���ەو ج���ۆرەی���ە ک��ە ش��اع��ی��ر ش���ه و ب��ە ی��ەک��ێ��ک لە 
سەرچاوەکانی نیگەرانی و خەمەکان دەزانێت. چونکە 
هاتنی شه و دەرگای خەم و ئازارەکانی بۆ دەکرێتەوە. 
لە کاتێکدا شه و بۆ ئارامی و حەوانەوەیە و پێویستە 
شاعیران  ئەمەشەوە  بەهۆی  بدەن.  پشوو  مرۆڤەکان 
بکەون  س��ەر  ی��ان  پەڕێنن،  ت��ێ  ش��ەو  دەدەن  ه��ەوڵ 
وتەیی،  سکاڵایەکی  لە  جگە  ئ��ەو  چونکە  بەسەریدا. 
هیچی تر نییە. هەر بۆیە هەست بە دڵەڕاوکێ دەکات 

)بری�ر، ١٩٩٥: ٢٨(. بەهۆی ئەم خەم و ئازارانەشەوە 
هەر  دەروونییەوە.  ل��ەڕووی  شه و  درێژترین  دەبێتە 
بۆیە وێنەی شەو لە شیعری شاعیردا، ئامادە و ڕوونە 
و کاتژمێرەکانی لەسەر دڵی کەسی نیگەران توندترە. 
بۆیه  شەوەکەی بە ململانێ لەگەڵ نیگەرانی و ئازاردا 
و  ت��رس  خۆیدا  لەگەڵ  ش��ه و  چونکە  دەب��ات.  بەسەر 
خەمی هەڵگرتووە و دیمەنەکەشی سەرچاوەی ترس 
و دڵەڕاوکێیە. لە هەمان کاتیشدا سەرچاوەی ئیلهامە. 
درێژی نیشانەی خەم و مەعاناتە، کورتیشی نیشانەی 
شیعرییەکانی  وێنە  زۆرب��ەی  لەمەش  جگە  خۆشی. 
شەو، ئاماژەن بۆ نیگەرانی و دڵتەنگی! زۆرجار شەو 
پەیوەستە بە خۆشەویستان و خەمخۆران لێیان. بۆیه  

دوعا و حەسرەت بەسەری دەبەن.
شاعیر شه و بۆ سکاڵا و پاڕانەوە بەکار دەهێنێت، 
ب���ەه���ۆی ش����اراوەی����ی و ب��ێ��دەن��گ��ی و درێ���ژی���ی���ەوە. 
شەوانە  ئەو  هەموو  وەک  شەوە  )ئەم  لەبەرئەمەش 
نییە، کە شاعیر پێیدا تێ پەڕیوە. شەوێکی جیاوازە، بەو 
پێیەی پەردە تاریکەکەی پێچەوانەکانی )تێڕوانینەکان، 
تەنیا  هەستەش  ئەم  ک��ردووە.  یەکسان  پەتییەکەی( 
هەموو  بەڵکوو  نییە،  سنووردار  شاعیردا  خودی  لە 
هەروەها   .)٢٩٤  :٢٠٢١ )یونس،  دەگرێتەوە(  کەسێک 
)شەو بەیەکێک لە سەرچاوەی نیگەرانییەکانی شاعیر 
شاعیردا  بەسەر  خەمەکان  و  ئ��ازار  بۆیه   دادەنرێت. 
ک��ۆ دەب��ن��ەوە، م��ان��دووی دەک����ەن. ه��ەرچ��ەن��دە شەو 
پێش  گەلانی  شیعری  لە  ش��ەو  ب��ەڵام  پشوودانە،  بۆ 
ئیسلامدا سەرچاوەی نیگەرانییەکان بووە( )ڕەحمون، 
لەڕووی  ئەم شەوە  لەمەش چیدی  ٢٠١٩: ٢٢(. جگە 
نییە. چونکە بەهۆی  کاتیشەوە کورت بێت جیاوازیی 
زۆریی ئازار و ناڕەحەتیی دەروونی، هەستی به  سات 
بە ساتی کاتەکە کردووە. بۆیه  لای شاعیر دەبنە کاتی 

نەبڕاوەیی و درێژ. بۆ نموونە:
دیسان سەر واز کەرد  ئیمشەو تەنیابی جەستەی زەبوونم 

دڵەی پڕهوونم... )مودەڕیس، ١٩6١: ٢١(
واتە ئەمشەو جەستەم تەنهایە و دڵم پڕە لە زەم و 
ئازار، بە مانایەکی تر لەگەڵ دووبارەهاتنەوەی شەودا، 

دیسانەوە خەمەکان سەر هەڵدەدەنەوە، چونکە ئازار 
شاعیر  یەخەی  ش��ەودا،  تاریکیی  لەگەڵ  خەمەکان  و 
گۆڕستانی خەمی شاعیر،  دەبێتە  بۆیە شەو  دەگرن، 
بە مانایەکی تر شەو بۆ شاعیر دەبێتە گۆڕستان، چ 
بەئازارییەکەی،  تاریکییەکەی، چ وەک تەنگی و  وەک 
یادەوەری  یان  ئازار،  کۆمەڵێک  خۆیدا  لەگەڵ  چونکە 
بۆیە  دەهێنا،  شاعیر  بۆ  خەماویی  بیرخستنەوەی  و 

شاعیر دەروونی تووند دەبێت، یان دەڵێت:
خ���ەم���ەن پ����ڕ  دەروون  دی����س����ان  ه�����ەم   ئ��ی��م��ش��ەو 
ئەساسەی ماتەم جە لامان جەمەن... )مودەڕیس، ١٩6١: 6٤(
چونکە  پڕخەمە،  دەروون  دووب��ارە  ئەمشەو  واتە 
دنیایەک خەم لامان کۆ بووەتەوە، ئەم جەختکردنەوەیە 
لەسەر دووبارەبوونەوەی خەمەکان، ئاماژەی بوونی 
قیامەت،  خ��ەم��ی  ب���ەڵام  م��ەول��ەوی��ی��ە،  زۆری  خ��ەم��ی 
پشتڕاستکەرەوەی  دەقەکەش  ئەم  کەواتە  دنیا،  نەک 
بە  ب��ووەت��ەوە  دووب���ارە  ئەمشەو  کە  پێشووە،  دەق��ی 
بەڵگەی  دیسان  وش��ەی  و  شاعیر  بۆ  خ��ەم  زیندانی 
ئ��ەم ش��ەوە و  ناسنامەی  ئ��ەم دووب��ارەب��وون��ەوە و 
دەق��ەش��دا  ل��ەم  هەربۆیە  شاعیر،  ب��ۆ  ئازارەکانیەتی 

دووبارەی دەکاتەوە و دەڵێت:
 ئیمشەو هەم خەمان وەنەم سەرداوە 

سەر تا پای تەنم ئایر وەرداوە... )مودەڕیس، ١٩6١: ٣٩(
واتە دووبارە ئەم شەو خەم هاتەوە و سەری لێ 
گرتووەتەوە،  ژیانمی  سەرتاپای  بەشێوازێک  داوە، 
کاتەکان  دەردەخ����ات، ش��ەو زۆرب���ەی  ئ��ەوە  ئەمەش 
لە  بەشێک  م��ەول��ەوی��ش  و  ب��ووە  م��ەول��ەوی  میوانی 
توێشووەوە  نەبوونی  و  س��زا  ترسی  لە  خەمەکانی 

بووە، یان دەڵێت:
 ئیمشەو مەینەتان نە دەروون جەمەن 

خێڵخانەی کەیفم پڕ جە ماتەمەن... )مودەڕیس، ١٩6١: ٥٧(
واتە ئیمشەو دەروونم پڕە لە مەینەتی، خۆشیخانەم 
پڕە لە ماتەم، ئەمەش لە سۆنگەی ئەو ناڕەحەتییانەی، 
کە دووچاری مەولەوی بوونەتەوە و وای لێ کردووە، 
لەپێناو بەخشینی ئارامی بە دەروونی، هانا بۆ خامەکەی 
بکاتەوە،  بەتاڵ  خەم  لە  خانەکەی  تاوەکوو  بەرێت، 

ئازاری  و  خەم  لایەک  لە  مەولەوی  بۆ  شەو  کەواتە 
و  تاوانەکان  ئازاری  و  ترەوە خەم  لایەکی  لە  ژیانە، 
سزای جەهەنەم، وای کردووە هەمیشە شەوان هەست 
بەم خەم و ئازارانەی ژیان بکات و لەنێوان ململانێی 

ئەم دوانەدا شەو بەسەر ببات، یان دەڵێت:
 م�����ن ش��������ەوێ ن�����اڵ�����ەم ج�������ۆش ئ�������اوەردەب�������ۆ
سەگی ئاسانەت بێدار کەردەبۆ.... )مودەڕیس، ١٩6١: ٢6(

وات���ە دووب����ارە ش���ەوە و ب��ەه��ۆی خ��ەم��ەک��ان��ەوە 
سەگی  بەشێوازێک  ک��ردووەت��ەوە،  پێ  دەستی  ناڵەی 
بەردەرگاش ئازارەکانی بیستووە و خەبەری بووەتەوە، 
سەراوڕێژکردنی  یان  دەرچ��وون،  نیشانەی  ئەمەش 
ناو ژوورەکە،  لەناو سنگیەوە بۆ  خەمەکانی شاعیرە 
ئاماژەی  ئەمەش  دەرەوە،  بۆ  گواستنەوەی  پاشان 

بەهێزی و زۆریی خەمەکانی شاعیرە، یاخود دەڵێت:
ق��ەق��ن��ەس ب��ی��م وە  ن����ەوی����م، ه���ا  ق���ەق���ن���ەس   م���ن 
یەکجاریچ ئیمشەو، ها بەرشیم جە دەس.... )مودەڕیس، 

)١٩: ٢٣6١

٢-٥-شەووەکبیرخستنەوەیمەترسییەکان:
مەبەست لەوەیە شاعیر شەو وەک بیرخستنەوەی 
و  تاریکییەکەی  ب��ەه��ۆی  و  دەزان��ێ��ت  مەترسییەکان 
بەراوردکردنی بە تاریکیی گۆڕ و شوێنی کەسە خراپەکان 
و  ڕوانین  لە  بەشێک  دەبێتە  ترس  مردنیان،  ل��ەدوای 
وێنای مەولەوی، هەر بۆیە )هەستی ترس یەکێکە لەو 
پێش  شاعیرانی  دڵ��ی  بەسەر  دەستی  کە  هەستانەی 
ئیسلامدا گرتووە، هەروەها یەکێکە لەو جۆرە ئازارانەی 
کە لەژێر فشاردا بووە، یەکێک لە ئەرکەکانی تاریکییش 
بریتییە لە چاندنی ترس بەهۆی ئەو مەترسییانەی کە 
دروستی دەکات( )ئەلبلە، ٢٠١٩: ٢١(، چونکە دیمەنەکانی 
ئ��ەو دیمەنە  ب��ۆ  ش��ەو ڕاس��ت��ەوخ��ۆ شاعیر دەب��ەن��ەوە 
لە  خراپەکار  کەسی  بۆ  ئاییندا  لە  کە  مەترسیدارانەی، 
دنیادا دانراون، جگە لەمەش سەرەڕای ئەو جوانییەی 
کە شەو لە خەیاڵیدا هەڵیگرتووە، بەڵام هەر پەیوەندیی 
بە ترسەوە هەیە، چونکە تاریکی مرۆڤ دەگەڕێنێتەوە 
لە خەیاڵ  وا  هەندێک جاریش  نادڵنیایی،  حاڵەتێکی  بۆ 

دەکات ترسێک دروست بکات، کە لە ڕۆژدا بوونی نییە، 
نین،  نەرێنی  هەمیشە  ترسانە  »ئەم  وایە  پێی  باشلار 
ببنە سەرچاوەی گۆڕانکارییە هزرییە  بەڵکوو دەتوانن 
قووڵەکان، بەو پێیەی پاڵ بە مرۆڤەوە دەنێت بۆ گەڕان 
)باشلار،  گ��ەردوون��دا«  و  خ��ود  نادیارەکانی  ب��ەدوای 
١٩٩١: ٧٤( شاعیریش لە سۆنگەی ئەو خوێندنەوانەوە، 
بە  هەستکردن  و  بیرخستنەوە  و  ترس  وەک  ش��ەوان 
ڕووناکیی  و  هیوا  لەگەڵیشیدا  دەزانێت،  مەترسییەکان 

لێ بەرهەم دێتەوە، وەک دەڵێت:
 دن�����ی�����ا ن������ە گ����ێ����ج����او ت�����اری�����ک�����ەش�����ەو ب��ی
)م��ودەڕی��س،  ب��ی...  خەو  چون  لا  جە  ڕۆشنیش  و  جەلا 

)٢6١٩: ٥6١
وات���ە دن��ی��ا ل��ە گ��ێ��ژاوی ت��اری��ک��ی��ی ش����ەودا ب��وو، 
پێش  دەه��ات��ە  ڕۆشنی و ش��ەوق��دان��ەوەی وەک خ��ەو 
وای  کەسی  ک��ەرک��ووک  دەوروب����ەری  چونکە  چ��او، 
ڕێگەی ڕاست،  بۆ  بکات  ڕێنوێنیی خەڵکی  نەبوو،  تیا 
بەڵام  تاڵەبانی،  خالسی  عەبدولڕەحمان  لە شێخ  جگە 
و  نەزانی  بۆ  ئاماژەن  شەو  تاریکیی  و  دنیا  گێژاوی 
تاریکی  یاخود  خراپەکاری،  و  خراپی  دواکەوتوویی، 
وەک بیرخستنەوەی مەترسییەکان و ناساندنی هێناوە 
شکێنەری  و  ڕوون��اک��ی  وەک  دروستیش  ڕێگەی  و 

بەربەست و مەترسییەکان، یان دەڵێت:
تووڵ  لەرزان  ئیمشەو  یانێ جە شوومیی بەختی سیای من 

تووڵی تاڵای من.... )مودەڕیس، ١٩6١: ٤٤٥(
لقوپۆپی  ڕەش��م��ەوە،  چ���ارەی  شوومیی  ل��ە  وات��ە 
ئەمشەو  کەواتە  ل��ەرە،  کەوتووەتە  بەختم  درەختی 
بۆچی  ب��ەڵام  خراپەیە،  چاوەڕوانیی  و  ترس  ش��ەوی 
خ���ودی شەو  ن��ەب��وو، چونکە  ڕۆژ  ب��ۆ  ئ��ەی  ش���ەو، 
تێدا  قەبری  وێنای سزای  و  و ستەم  ترس  ئاماژەی 

دەخوێنرێتەوە.

٢-٦-شەووەکبەندیخانە:
م��ەب��ەس��ت ل��ەوەی��ە ک��ە ش��ەو ه��ۆک��اری داخ��ران��ی 
دەبینێت  بەندیخانەی  وەک  بۆیە  شاعیرە،  دەروون��ی 
و ب��ەئ��ازارە، لەبەر ئ��ەوە م��ەول��ەوی، ش��ەو کە خۆی 

لەقاڵبدانی  بە  دەکات،  دیاری  کارەکان  بۆ  سنوورێک 
دەزان��ێ��ت و ب��ەه��ۆی خ��ەم و ئ��ازارەک��ان��ی��ش��ەوە وەک 
باشلار  سۆنگەوە  ل��ەم  دەک���ات،  سەیری  بەندیخانە 
دەڵێت: »تێڕوانینی مرۆڤ بۆ جیهان لەنێوان شەو و 
ڕۆژدا جیاوازە. لە شەودا مرۆڤ دەکشێتەوە بۆ ناو 
خۆی، ئەزموونێکی ناوەکیی قووڵتر دەژی بە بەراورد 
بە جیهانی  تێیدا چالاکی و سەرقاڵبوون  بە ڕۆژ، کە 
خۆڕاگری،  کاتێکی  دەبێتە  شەو  لێرەدا  زاڵە.  دەرەوە 
کە تاک لەڕێگەی گۆشەگیری و بێدەنگی و سێبەرەوە 
ئەمەش   ،)٨٤  :١٩٩١ )باشلار،  دەدۆزێ��ت��ەوە.«  خۆی 
یان  بێت،  داخ��راو  ئەگەر  ئەوە دەخاتە ڕوو کە شەو 
بەڵام  بێت،  بەندیخانە  دەب��ات  ن��اوی  مەولەوی  وەک 

کاتی پێگەیاندن و خۆبەهێزکردنە، وەک دەڵێت:
)ق��ەل��ب��ول��ئ��ەس��ەد(م  شەوان هام ڕازەن، ڕوان هاوماڵەن 

قەوس ساراڵەن... )مودەڕیس، ١٩6١: ٥٣٨(

٢-٦-شەووەکبەندیخانە:
م��ەب��ەس��ت ل��ەوەی��ە ک��ە ش��ەو ه��ۆک��اری داخ��ران��ی 
دەبینێت  بەندیخانەی  وەک  بۆیە  شاعیرە،  دەروون��ی 
و ب��ەئ��ازارە، ل��ەب��ەرئ��ەوە م��ەول��ەوی ش��ەو ک��ە خۆی 
لەقاڵبدانی  بە  دەکات،  دیاری  کارەکان  بۆ  سنوورێک 
دەزان��ێ��ت و ب��ەه��ۆی خ��ەم و ئ��ازارەک��ان��ی��ش��ەوە وەک 
بەندیخانە سەیری دەکات، لەسۆنگەوە باشلار دەڵێت: 
»تێڕوانینی مرۆڤ بۆ جیهان لەنێوان شەو و ڕۆژدا 
جیاوازە. لە شەودا مرۆڤ دەکشێتەوە بۆ ناو خۆی، 
بە  ب��ەراورد  بە  دەژی  قووڵتر  ناوەکیی  ئەزموونێکی 
جیهانی  بە  سەرقاڵبوون  و  چالاکی  تێیدا  کە  ڕۆژ، 
خۆڕاگری،  کاتێکی  دەبێتە  شەو  لێرەدا  زاڵە.  دەرەوە 
کە تاک لەڕێگەی گۆشەگیری و بێدەنگی و سێبەرەوە 
ئەمەش   ،)٨٤  :١٩٩١ )باشلار،  دەدۆزێ��ت��ەوە.«  خۆی 
یان  بێت،  داخ��راو  ئەگەر  ئەوە دەخاتە ڕوو کە شەو 
بەڵام  بێت،  بەندیخانە  دەب��ات  ن��اوی  مەولەوی  وەک 

کاتی پێگەیاندن و خۆبەهێزکردنە، وەک دەڵێت:
شەوان هام ڕازەن، ڕوان هاوماڵەن )قەلبولئەسەد(م قەوس 

ساراڵەن... )مودەڕیس، ١٩6١: ٥٣٨(

واتە هەناسەی ساردی دڵ بە شەو و ڕۆژ لەگەڵمە 
و ناوەڕاستی هاوینی لێ کردم بە کۆتاییی مانگی پایز 
لە ساراڵ، کە دیارە چەند ساردە، ئەم لێکدانەوەیەش 
بەندیخانەی  ی��ان  نهێنی،  ش��ەو  دەردەخ�����ات  ئ���ەوە 
بەهۆیەوە  ڕازەکانی شاراوەتەوە،  تێیدا  و  ئازارەکانە 
ئەم  ئ��ەوەی  بۆ  دەک��ات،  ت��ەواو  نائارامیی  بە  هەست 
دەروونە داخراو و تەنگ و ساردەی، فراوان و گەرم 
بەخۆیدا  دەروون��ی��ی��ەوە  ل���ەڕووی  پێویستە  بێتەوە، 
بچێتەوە و گرفتەکان بە داوای لێبووردن و پاڕانەوەوە، 
بە دڵ  ئارامی  بدۆزێتەوە و  بۆ  ڕێگەی دەرچوونیان 
بە  بهێنێتەوە،  بەدەست  دەروون���ی  بۆ  ک��ران��ەوەی  و 
مانایەکی تر ئەگەر لە شەودا بە پاڕانەوە خۆی پاک 
دەروون��ی  بەندیخانەی  دەبێتە  شەو  ئەوا  نەکاتەوە، 

شاعیر، یاخود دەڵێت:
ڕۆ ه����ی����ج����ران����ان����ی  ش���������ەو،   خ�����ەی�����اڵان�����ی 
)مودەڕیس،  چۆ...  چەمیلەی  چون  کەردەن  خەم  قامەت 

)١٩: ٢٢١6١
دەروونم  ناڕەحەتیی  و  واتە خەیاڵی زۆری شەو 
نابێتەوە،  ڕۆژ  و  ن��ای��ەت  ه��ەر  ڕۆژ  ک����ردووە،  وای 
بەشێوازێک لەتاو خەم و بێزاری چەماومەتەوە وەک 
چیلکەی ناسک و تەڕ، ئەم دیمەنەش ئەوە دەخاتە ڕوو 
کە شەوێکی خەماوی و درێژ و تاقەتپڕوکێن بووە و 

بووەتە بەندیخانە و کۆتی دەروونیی شاعیر.

٢-٧-شەووخۆشەویستی:
ب���ۆ وەس��ف��ی  ه��ێ��م��ای��ەک  ش��اع��ی��ر ش����ەو وەک 
خۆشەویستەکەی و ڕادەی بیرکردنی بەکار دەهێنێت و 
خوازیاری بەیەکگەیشتنیەتی، یان مەبەست لەوەیە کە 
شەو بەهۆی ئارامی و خامۆشییەوە، هەستێکی جوان 
و هەستبزوێن دەداتە کەسەکە، ئەمە جگە لە جوانیی 
ئەستێرەکان و کاریگەریی دروستکردن لەسەر نەستی 
شاعیران، چونکە شەو بە کات و شوێنی بینین و دوان 
لەگەڵ خۆشەویستەکەیاندا دەزانن، جگە لەمەش شەو 
لایان شەوێکی ئارام و ڕازاوە و ئیستاتیکییە و وێنەی 
ڕەنگ  ئاوەکاندا  و  کانی  لە  ئەستێرەکان  و  ئاسمان 

دەداتەوە و لەگەڵ جووڵەی ئەستێرەکان تێکەڵ دەبێت، 
بەپێچەوانەی شەوی شارەوە، بۆیە مەولەوی شەوی 
بۆ یادکردن و کاتی دوان و پەیوەندیی ڕۆحی لەگەڵ 

خۆشەویستەکەیدا بەکارهێناوە، وەک دەڵێت:
لات�����ەن ج�����ە  ف����ک����رم  ڕۆ  وە  ت�����ا   ش����������ەوان 

ڕۆح ڕەوانم نە خاک پاتەن... )مودەڕیس، ١٩6١: ٣٥(
دەکاتە  گیانی  و  لایەتی  بیری  هەر  ش��ەوان  وات��ە 
لە  جگە  قوربانیدانەش،  ئەم  بەرپێی،  خاکی  قوربانی 
عاشقبوونێکی  ئیدی  نییە،  دی  هیچی  عاشقبوونی 
عیرفانی بێت، یان مرۆیی، پرسیارەکەش ئەوەیە بۆچی 
کاتی  شەو  چونکە  بێت،  لای  بیری  شەو  هەتا  ڕۆژ 
پشووە و ساتی ئارامی و حەوانەوە و هەستکردنە بە 
ناخی خود و خوێندنەوەی نەستەکانی مرۆڤ خۆیەتی، 
بۆیە ئاماژەی زۆری تێدایە بۆ بیرهێنانەوە و ناسینی 

جوانیی خۆشەویستی، وەک دەڵێت:
 ئ�����ارێ ت���ا پ����ەی ئ����ەو م���ن ڕۆم������ەن چ����ون ش��ەو
شەوقەن پەی خەندەی سوبحی جەبهەی ئەو... )مودەڕیس، 

)١٩: ١٠٩6١
واتە بەڵێ هەتا من لە عیشقی یارمدا ڕۆژم وەک 
ئ��ەو جوانتر  بەیانی ڕۆژی ڕوخ��س��اری  واب��ێ،  ش��ەو 
هەڵدێت، چونکە ڕەوشتی یار وایە تا دڵی دڵدارەکەی 
و  عیشوە  بە  زیاتر  ئەم  بێت،  تاریکتر  و  خەفەتبارتر 
تاریکتر  شەو  تا  چۆن  وەک  دەنوێنێ،  خۆی  ن��ازەوە 
بێت، بەرەبەیان باشتر دەردەکەوێت، بە مانایەکی تر 
دەیەوێت بڵێت چەندێک خۆشەویستەکەی ئازاری بدات، 
بەڵام زیاتر خۆشەویستتر دەبێت، بۆ ئەم مەبەستەش 
دوانەی دژی تاریکی و ڕووناکی هێناوەتەوە، لەپێناو 

ناساندنی جوانی و بەهای تاریکییەکەی.

٢-٨-شەووەکشانۆیڕووداوەکان:
بەکار  شانۆیەک  وەک  شەو  شاعیر  جار  هەندێک 
ئەمەش  ڕووداوەک��ان��ی،  خستنەڕووی  لەپێناو  دێنێت، 
بەوەی  دەردەخ���ات،  شاعیر  وێنای  و  توانا  و  ئاست 
شەوێک بە هەموو ئەو مەدلوولانەی تر کە لەسەری 



87 گۆڤاری ئەكادیمیای كوردی

خراوەتە ڕوو، وەک شانۆی ڕووداوەکان بیخاتە ڕوو، 
وەک دەڵێت:

 ئ���ی���م���ش���ەو دی����������ارەن ب���ان���گ���م ب���ێ���ش���ەرم���ەن
)مودەڕیس،  گەرمەن...  وە  کەللەم  سەمتوور  زایەڵەی 

)١٩: ٤١6١
زای��ەڵ��ەی  وەک  بانگی  و  ه���اوار  ئ��ەم��ش��ەو  وات���ە 
شاعیر  دەدات����ەوە،  دەن��گ  و  ب��ووە  گ��ەرم  سەنتوور 
دەیەوێت دیمەنێک لە شانۆکە تایبەت بکات بە شەو، 
بەهۆی  کە  فوغانەی،  و  ه��اوار  ئەو  پەردەیەشدا  لەم 
ئازار و خەمەکانەوە دووچاری بووە، بخاتە ڕوو، بە 
مانایەکی تر لەڕێگەی هێنانی وشەکانی )زایەڵە، کەللە، 
گەرم( دیمەنەکە بەوردی بخاتە ڕوو، لەپێناو ناساندنی 

حاڵی لە شەواندا، یان دەڵێت:
ب������ەردەن ڕۆ  وە  گ���ی���ان  ئ��ی��م��ش��ەو   م���ەح���اڵ���ەن 
)م��ودەڕی��س،  ک���ەردەن...  ئاسانەش  ت��ەواف  جارێوتەر 

)١٩: ٥٧6١
واتە مەحاڵە ئیمشەو گیانم بگاتە ڕۆژ و جارێکی 
تر کارەکانم بکەم، واتە ئەم شەو دوا شەوی ژیانمە، 
بەمەش شەوێک وەک ستەیجی ناساندنی ئازارەکان 
ب��ەت��ەواوی  ب��ەوەی  دەدات،  نیشان  ڕووداوەک����ان  و 
لە  بەشێوازێک  ک���ردووە،  داگیر  گیانی  و  دەروون 
ژیانی دابڕیوە، ئەمەش ئەو سەرەتایەی بۆ دروست 
ک��ردووە، کە پێی وایە دوا شەوە و زەحمەتە بگاتە 

بەیانی.

٢-٩-شەووەککات:
م��ەب��ەس��ت ل��ەوەی��ە ک��ە ش���ەو وەک ئ���ەو ک��ات��ەی 
شەو  کاتی  چونکە  هاتووە،  بەکار  ک��راوە  دی��اری  کە 
هەمان کاتە بەپێی سووڕانی پرۆسەکە و تەنها بەپێی 
وەرزەکان کورت و درێژیی تێ دەکەوێت، بەڵام ئەوە 
کاتەکە،  جووڵەی  بەرانبەر  ناجێگیرە  مرۆڤە  هەستی 
واتە خێرایی و هێواشیی کات، حاڵەتی هەستی خود، 
حاڵەتەش  ئەم  دەک��ات،  پێوە  )تەحەکومی(  کۆنترۆڵی 
ب��ووەت��ەوە،  پ��ێ��چ��ەوان��ە  م���رۆڤ  هەڵوێستی  ل��ەس��ەر 
بەتایبەتی لە ئێستادا هەست دەکات کات خێرا بووە، 

حاڵەتی  ل��ە  تەنها  ئێستا  ب��ە  »ه��ەس��ت��ک��ردن  چونکە 
دڵەڕاوکێ و خەم و.... تاد، ئەمەش ئەوەمان بۆ ڕوون 
دەکاتەوە، کە بۆچی لەم حاڵەتانەدا هەست بە درێژیی 

کات دەکەین« )بەدەوی، ١٩٥٥: ١٧٤(، وەک دەڵێت:
ئیمشەو وە هەر حاڵ، شەو وە ڕۆ بەروون  

ئەی خوا سا مەرگ، سەحەر چێش کەروون؟... )مودەڕیس، 
)١٩: ٤٣6١

دەک��ەم��ەوە،  ڕۆژ  ش��ەو  بەهەرحاڵ  ئیمشەو  وات��ە 
بەڵام خودایە مەرگ، چونکە بەیانی دەبێت چی بکەم، 
واتە شەو وەک خودی ئەو کاتەی کە بۆ شەو دانراوە 

بەکار هاتووە، یان دەڵێت:
شەو  شنۆی  ئەڵبەت  نە هات و نەهات دڵ ماتەن ئیمشەو 

بەراتەن ئیمشەو... )مودەڕیس، ١٩6١: ٤٤٤(
نەهاتووە،  چاوەڕێیەتی  ئەوەی  لەبەرئەوەی  واتە 
بیری  زیاتر  دەدات  لێی  ب��ەرات  شەوی  شنەی  بەڵام 
بەکار  شەو  وەک  هەر  لێرەدا  شەو  کەواتە  دەک��ات، 
هاتووە، ئەگەرچی خودی شەوەکەشی دیاری کردووە، 

کە شەوی بەراتە، یان دەڵێت:
 ب������������اوەرە ب����ی����س����ات ت�����ەم�����ام ت�����ەی�����ار ک��ە
شەو خەفتەن شووم بە ژار ما... )مودەڕیس، ١٩6١: ٤١(
تێ  ل���ەوە  کاتیش  هەندێک  ش��ەو  م��ەول��ەوی  لای 
بەڵکوو  گەردوونییە،  دیاردەیەکی  تەنها  کە  دەپەڕێت، 
ئاماژە و دەلالەتی جیاواز لەخۆ دەگرێت، چونکە شەو 
و دەروون پێوەندییەکی بونیادییان لە دەقدا هەیە، بەو 
دروست  کەسەکە  لەسەر  دەروونی  جێکەوتی  پێیەی 
هەمیشە  تاریکییەکەی  بەهۆی  ش��ەو  بۆیە  دەک���ات، 
مرۆڤە خراپەکان لە کەمیندان و ئەوەی مەبەستیانە بە 

شەواندا دەیکەن، هەروەها دەڵێت:
ت��ا س��ەح��ەر چ��وون  بەڵ ئیمشەو خەمان شێونان کەڵەک 

بۆ گەردشی فەڵەک... )مودەڕیس، ١٩6١: 6١(
دی��واری  خ��ەف��ەت  و  خ��ەم  ئەمشەو  بەڵکوو  وات��ە 
کەریمە  خوا  سبەینێش  بۆ  بدات  تێک  خۆی  فڕوفێڵی 
کە  کاتەی  لەو  بریتییە  کەواتە شەو  دەگەڕێت،  چۆن 
بۆ شەو دیاری کراوە، بۆیە بە مانا سادەکەی بەکار 

هێنراوە.

یان دەڵێت:
ب����ەروون  ڕۆ  وە  ش����ەو  ح����اڵ،  وەه�����ەر   ئ��ی��م��ش��ەو 
ئەی خوا سا مەرگێ، سەحەر چێش کەروون؟... )مودەڕیس، 

)١٩: ٤٣6١
واتە ئەمشەو هەر چۆنێک بێت شەو تەواو دەبێت، 
مەرگ  داوای  بۆیە  بکات،  چی  بەیانی  نازانێت  ئیدی 
بێت  چۆنێک  ه��ەر  بڵێت  دەی��ەوێ��ت  شاعیر  دەک���ات، 
بەرگەی ئەمشەو دەگرم، بەڵام بەیانی و شەوانی تر 
چی بکەم، ئەمەش بەهۆی ئەو شتە مەترسییانەیە، کە 
چاوەڕێی دەکات، بەم پێیەش شەو لەم چەند دێڕەدا 
بریتییە لە شەو چ وەک ناوەکەی، چ وەک کاتەکەی، 

یاخود دەڵێت:
س������اق������ی گ����ی����ان  بەڵ ئیمشەو خەمان نەدەرۆم وە باد 

قوربان خاتر کەرە شاد... )مودەڕیس، ١٩6١: ٢٥(
بە  خەم  تر  شەوانی  وەک  ئەمشەو  بەڵکوو  وات��ە 
بادمدا نەدا، بۆیە ساقی فریا بکەوە و دڵم شاد بکە، 

دڵم خۆش بکە.

ئەنجام:
کە،  ئەوەی  دەگەینە  توێژینەوەیە  ئەم  ئەنجامی  لە 
شەو بابەتێکی سەرەکییە لە شیعری کوردیدا، چونکە 
هەڵگری چەندین ڕەهەندی ڕەمزی و سۆزداری و ئایینی 
و ڕەنگدانەوەی ئازار و هەستی دڵتەنگی و حەسرەت 
و تێڕامان و دابڕانە و لە شیعری سۆفیگەریشدا شەو 
بووەتە فەزایەکی ڕۆحی، کە گوزارشت لە دەرکەوتنە 
و  زانست و حەقیقەت  بەدوای  ئیلاهییەکان و گەڕان 
مانەوە تا درەنگانی شەو دەکات، لەپێناو پاڕانەوە و 
تاریکییەکەی پەناگەیەک بووە  لە  تەوبەکردن، چونکە 
بۆ دەربڕینی حەسرەت و ڕشتنی فرمێسکەکانیان، لای 
مەولەویش شەویش وەک چوارچێوە ژینگەیییەکە، یان 
کاتییەکە، پڕە لە کۆمەڵێک موعانات و بیرخستنەوەی 
ئ���ازار و خ��ەم��ەک��ان، بۆیە پ��اڕان��ەوە و م��ان��ەوەی لە 
خەمەکان،  کردنەوەی  کلیلی  کردووەتە  نیوەشەودا، 
نیشاندانی  گۆڕەپانی  شاعیر،  لەمەش شەو لای  جگە 

وەک  واتە  مەبەستەکانە،  یەکلاکردنەوەی  و  ئازایەتی 
و  نیگەرانییەکانیان  و  ئ��ازار  دەربڕینی  بۆ  ئامرازێک 

ڕاستی بەکاریان هێناوە.
هەروەها شەو لە شیعری کوردی بەگشتی و شیعری 
مەولەویدا تەنیا توخمێکی کاتی نەبووە، بەڵکوو واتای 
فەلسەفی و سۆزداریی جۆراوجۆری بەرهەم هێناوە، 
شیعری  مێژووی  درێژاییی  بە  ک��ردووە  وای  ئەمەش 
داهێنەری  بنەڕەتیی  پێکهاتەیەکی  ب��ووەت��ە  ک���وردی، 
قووڵەکانی  هەستە  بە  پێوەستە  پێیەی  بەو  شیعری، 
ڕەنگدانەوەی  و  تێڕامان  و  نۆستالژیا  و  خەم  وەک 
تەنیایی و تێڕامان، جگە لەمەش شاعیرانی ڕۆمانسی 
وەسفکردنی  ب��ۆ  ی��ان  خ��ەم،  دەرب��ڕی��ن��ی  بەمەبەستی 
سیحری سروشت بەکاریان هێناوە، جگە لەمەش شەو 
بە پلەی یەکەم هۆکارە بۆ گەیشتن بە خواستەکان و 
پێناوەشدا شەو  لەم  باڵاکان،  پێوەندییە  دروستکردنی 
ڕەهەندی نوێی وەرگرتووە و ڕەنگدانەوەی نامۆبوونی 
تەنیا  بۆیە شەو  فەلسەفییەکانە،  تێڕامانە  و  دەروونی 
واتایەکی  بەڵکوو  ن��ەب��ووە،  ک��ات��ی  چ��وارچ��ێ��وەی��ەک��ی 
وای  ئەمەش  هێناوە،  بەدەست  هێماییی  دەوڵەمەندی 
ئەزموونی  لە  سەرەکی  توخمێکی  ببێتە  کە  ک��ردووە 

شیعریی کوردیدا.

سەرچاوەکان:
بە کوردی

کتێب:
ڕەن��گ��دان��ەوەی   ،)٢٠١٤( عەبدولکەریم،  س��ەب��وور  شکار،   -١
غەزەلنووس،  ناوەندی   ،١ چاپی  حەلاج،  دنیابینیی  و  کەسێتی 

تاران.
و  ژی��ان  چەمکی   ،)٢٠١٤( عەبدولکەریم،  سەبوور  شکار،   -٢
مردن لە شیعرەکانی مەولەوی و مەولانای ڕۆمی، لە ناوەندی 

غەزەلنووس، سلێمانی.
لە  دژیەک  دوالیزمی   ،)٢٠١٤( قادر،  لهۆن  عەبدولڕەحمان،   -٣
تاوەگۆزیدا، چاپی  هۆنراوەکانی مەولانای ڕۆمی و مەولەویی 

١، ناوەندی ڕۆشنبیریی ئەندێشە، چاپخانەی ڕەجایی، تاران.
٤- محەمەد، ئەنوەر قادر، )٢٠٠١(، لیریکای شاعیری گەورەی 

کورد مەولەوی، دەزگای چاپ و پەخشی سەردەم، سلێمانی.

٥- مودەڕیس، مەلا عەبدولکەریمی، )١٩6١(، دیوانی مەولەوی، 
وەزارەتی مەعاریف، بەغداد.

ئێتیمۆلۆژیی  فەرهەنگی   ،)٢٠٢٢( ش��اس��وار،  هەرشەمی،   -6
کوردی، دەزگای ڕۆشنبیریی جەمال عیرفان، سلێمانی.

گۆڤار:
و  شاعیر  »م���ەول���ەوی   ،)١٩٨٨( ڕەئ����ووف،  ع��وس��م��ان،   -١

الملخص
الليلفيقصائدمولوي

الليل في الشعر الکلاسیکي و الرومانتيکي الکردي 
عالم  على  الشعراء  خلالها  من  يطل  واسعة  نافذة  هو 
للإلهام  رمزا  الليل  کان  والأحاسيس.  بالتأملات  مليء 
من  المختلفة،  الإنسان  مشاعر  تعکس  ومرآة  والعزلة، 
الحزن والحنين إلى الأمل والسکينة، من العوامل التي 
تؤکدعلى قيمة الشعر هي ألفاظه، لذلک فإن الألفاظ في 
النص تشکل عاملا قويا في إعطاء الشاعر المعنى من 
خلال الإشارات والدلالات. يتناول هذا البحث کلمة )الليل( 
في قصائد مولوي، بهدف الکشف عن معاني ودلالات 
)الليل( في نصوص هذا الشاعر، ثم يتناول تأثير الليل 
في الشاعر وکيف انعکس ذلک في اشعاره، کما يتناول 
البحث موضوعات )الليل( في شعر شاعرنا. ويتم ذلک 
باتباع المنهج الوصفي والتحليلي، لبيان معاني الليل في 
قصائده. يتکون هذا البحث من قسمين، يتناول القسم 
قصائد  في  الليل  وأهمية  وتعريفه  الليل  مفهوم  الأول 
الشاعر وأسباب وصف الليل ومقارنته بنوعه وکيفيته، 
ومعاني  استعمالات  عن  فيتحدث  الثاني  القسم  ام��ا 
الکلمات المختلفة مثل )الليل، اللقاء، العبادة والاستغفار، 

الهم والحزن، الخطر، الحب، الخ.( 
الکلمات الرئيسية: الليل، اللقاء، الشاعر، الألم، الحب.

Summary
Night in Mawlawi›s Poems
 Night in classical and romantic Kurdish 

poetry is a wide window through which poets 
look out onto a world full of contemplations 
and feelings. Night was a symbol of 
inspiration and isolation, and a mirror that 
reflects different human feelings, from 
sadness and longing to hope and tranquility. 
One of the reasons that prove the value of 
poetry is its words, so the words in the text 
constitute a strong factor in giving the poet 
meaning through signs and connotations. 
This research deals with the word )night( in 
Mawlawi›s poems, with the aim of revealing 
the meanings and connotations of )night( in 
Mawlawi›s texts, then defining the effect of 

night on the poet and how this is reflected 
in his poems. The research also deals with 
the topic of )night( in the poet›s poetry. This 
is done by following the descriptive and 
analytical approach, to clarify the meanings 
of night in the poet›s poems. This research 
consists of two parts. The first part deals 
with the concept of night, its definition, the 
importance of night in the poet’s poems, the 
reasons for describing night, comparing it 
to its type and how. The second part talks 
about the uses and meanings of different 
words such as )night meeting, worship and 
forgiveness, worry and sadness, danger, 
love, etc.(

Keywords: night, meeting, poet, pain, love.


